
Útdráttur	  

Meginviðfangsefni	  þessarar	  ritgerðar	  eru	  stjúpfjölskyldur	  og	  stjúpsystkinatengsl.	  Leitast	  

er	   við	   að	   svara	   því	   hvaða	   þættir	   það	   eru	   sem	   hafa	   áhrif	   á	   aðlögun	   barna	   í	  

stjúpfjölskyldum	  og	  samskipti	  og	  tengsl	  milli	  stjúpsystkina.	  Í	  dag	  er	  talið	  að	  um	  að	  þriðja	  

hvert	  hjónaband	  endi	  með	  skilnaði.	  Það	  er	  þó	  ekki	  eingöngu	  eftir	  skilnað	  sem	  stjúptengsl	  

myndast	  heldur	  á	  það	   líka	  við	  þegar	  börn	  hafa	  misst	   foreldra	  sína.	  Ef	  báðir	  eða	  annað	  

foreldrið	  fer	  aftur	  í	  sambúð	  eða	  giftir	  sig	  er	  talað	  um	  að	  það	  myndist	  stjúptengsl.	  Margt	  

kann	  að	  breytast	  hjá	  börnum	  við	   tilkomu	  stjúpfjölskyldu.	  Mörg	  börn	  upplifa	  missi	   sem	  

oft	  er	  ekki	  komið	  auga	  á	  og	  einnig	  getur	  hlutverkaskipan	  breyst	  og	  valdið	  kvíða	  og	  óvissu	  

um	  þeirra	  hlutverk.	  Niðurstöður	  benda	  til	  þess	  að	  stjúpfjölskyldur	  og	  stjúpsystkinatengsl	  

taka	  sinn	  tíma	  að	  þróast.	  Það	  hefur	  áhrif	  á	  aðlögun	  barna	  í	  stjúpfjölskyldum	  hvort	  börn	  

séu	   búin	   að	   jafna	   sig	   eftir	   skilnað	   foreldra	   og	   hvernig	   sambandinu	   við	   þá	   er	   háttað.	  

Margir	  þættir	  hafa	  áhrif	  á	  samskipti	  og	  tengsl	  stjúpsystkina	  en	  helstu	  áhrifaþættirnir	  eru	  

aldur	  þeirra	  við	  myndun	  stjúpfjölskyldu,	  kyn	  og	  búseta.	  	  

Lítið	  er	  til	  af	  íslenskum	  rannsóknum	  um	  stjúpfjölskyldutengsl	  og	  skortur	  er	  á	  lögum	  

um	  réttindi	  og	   skyldur	   fjölskyldna	  sem	  búa	  við	   slíkt	   fjölskyldumynstur.	  Þær	   rannsóknir	  

sem	   gerðar	   hafa	   verið	   á	   stjúpfjölskyldutengslum	   á	   vesturlöndum	   benda	   allar	   á	   að	  

vöntun	   sé	   á	   fleiri	   rannsóknum,	   meðal	   annars	   um	   þá	   þætti	   sem	   geta	   eflt	   og	   styrkt	  

stjúpsystkinatengsl.	   Því	   er	   ljóst	   að	   mörg	   sóknarfæri	   eru	   í	   rannsóknum	   á	  

stjúpfjölskyldutengslum	  í	  framtíðinni.	  	  

	  



4	  

Formáli	  	  

Þessi	  ritgerð	  er	  12	  eininga	  lokaverkefni	  til	  B.A.	  prófs	  í	  félagsráðgjöf	  við	  Háskóla	  Íslands.	  

Sjálf	   ólst	   ég	   upp	   í	   stjúpfjölskyldu	   frá	   tíu	   ára	   aldri	   og	   hefur	   áhugi	   minn	   á	   þessu	  

viðfangsefni	   því	   varað	   lengi.	   Mér	   þótti	   því	   áhugavert	   að	   skoða	   hvað	   hefur	   áhrif	   á	  

aðlögun	   barna	   í	   stjúpfjölskyldum	   og	   hvaða	   þættir	   það	   eru	   sem	   hafa	   áhrif	   á	  

stjúpsystkinatengsl.	  Ég	  eignaðist	  fimm	  stjúpsystkini	  við	  stofnun	  stjúpfjölskyldnanna	  og	  er	  

í	  mis	  miklu	  sambandi	  við	  þau.	  

Þakkir	   fá	   ættingjar	   og	   vinir	   fyrir	   góðan	   stuðning	   og	   þolinmæði	   við	   gerð	   þessarar	  

ritgerðar.	  Sérstakar	  þakkir	  fá	  foreldrar	  mínir	  og	  systir	  fyrir	  að	  stappa	  í	  mig	  stálinu	  þegar	  

þess	  þurfti.	  Ég	  vil	  þakka	  Valgerði	  Halldórsdóttir	  leiðbeinanda	  mínum	  fyrir	  góða	  leiðsögn	  

og	   uppbyggilega	   gagnrýni	   við	   gerð	   þessa	   verkefnis.	   Sérstakar	   þakkir	   fær	   stjúpmamma	  

mín,	  Bryndís,	  fyrir	  yfirlestur	  og	  aðra	  hjálp	  í	  þessu	  ferli.	  Einnig	  vil	  ég	  þakka	  vinkonu	  minni,	  

Rakel	  Rós,	  fyrir	  yfirlestur.	  Að	  lokum	  vil	  ég	  svo	  þakka	  kærastanum	  mínum,	  Jóni	  Má,	  fyrir	  

mikla	  þolinmæði	  og	  aðstoð	  við	  gerð	  þessarar	  ritgerðar.	  

1 Inngangur	  	  
Stjúpfjölskyldur	  hafa	  alltaf	  verið	  til	  en	  lítið	  verið	  rannsakaðar	  og	  því	  áhugavert	  að	  skoða	  

hvaða	   þættir	   það	   eru	   sem	   hafa	   áhrif	   á	   aðlögun	   barna	   í	   stjúpfjölskyldum	   og	  

stjúpsystkinatengsl.	   Í	   dag	   endar	   um	   þriðja	   hvert	   hjónaband	   á	   Íslandi	   með	   skilnaði.	  

Skilnaður	  getur	  haft	  bæði	   jákvæð	  og	  neikvæð	  áhrif	  á	  börnin.	  Oft	   taka	   foreldrar	  saman	  

sem	   eiga	   börn	   úr	   fyrra	   sambandi	   og	   verða	   þá	   til	   stjúpsystkini.	   Ekki	   eru	   öll	   börn	   jafn	  

áhugasöm	  um	  að	  eignast	  nýja	  fjölskyldu	  og	  ný	  stjúpsystkini.	  Sum	  börn	  hafa	  lítinn	  áhuga	  

á	  að	  deila	  foreldri	  og	  heimili	  með	  stjúpforeldrum	  og	  stjúpsystkinum	  á	  meðan	  önnur	  taka	  

þeim	   fagnandi	   (Valgerður	   Halldórsdóttir,	   2012).	   Stjúptengsl	   hafa	   ekki	   verið	   sýnileg	   í	  

opinberri	  stefnumótun,	  rannsóknum,	  umræðu	  og	  gögnum	  ásamt	  því	  að	  fá	  litla	  athygli	  í	  

markaðssetningu	   á	   vöru	   og	   þjónustu.	   Því	   má	   segja	   að	   einskonar	   stjúpblinda	   hafi	  

einkennt	   samfélagið	   sem	   felst	   í	   því	   að	   líta	   framhjá	   eða	   koma	   ekki	   auga	   á	   stjúptengsl	  

(Valgerður	  Halldórsdóttir,	  2012).	  	  

Val	  á	  þessu	  viðfangsefni	  er	  í	  senn	  faglegt	  og	  persónulegt.	  Í	  kjölfar	  skilnaðar	  foreldra	  

eignaðist	   höfundur	   stjúpforeldra	   þegar	   foreldar	   hennar	   fóru	   í	   sambúð	   að	   nýju.	  

Stjúpforeldrar	  hennar	  áttu	  samtals	  fimm	  börn	  fyrir	  og	  eignaðist	  hún	  því	  á	  stuttum	  tíma	  

fimm	   stjúpsystkini.	   Fyrir	   átti	   hún	   eina	   alsystur.	   Vonast	   höfundur	   til	   að	   með	   frekari	  

þekkingu	  og	   fleiri	   rannsóknum	  á	  þessu	   sviði	  muni	  umræðan	  verða	   jákvæðari	   gagnvart	  

stjúpfjölskyldum	  og	  tekið	  verði	  meira	  tillit	  til	  ólíkra	  þarfa	  þeirra.	  	  

Í	   þessari	   ritgerð	  verður	   fjallað	  um	  stjúpfjölskylduna	  og	  hlutverk	  hennar.	  Þá	  verður	  

skoðað	  hvaða	  áhrif	  skilnaður	  foreldra	  hefur	  á	  börn	  og	  aðlögun	  þeirra	  í	  stjúpfjölskyldum.	  

Fjallað	  verður	  um	  stjúpsystkini	  og	  hvað	  hefur	  áhrif	  á	  stjúpsystkinatengsl.	  Því	  næst	  verður	  

fjallað	   um	   rannsóknir,	   lög	   og	   kenningar	   sem	   varða	   stjúpfjölskyldur	   og	   stjúpsystkini	   og	  

komið	  verður	   inn	  á	  hlutverk	   félagsráðgjafa	   í	   vinnu	  með	  stjúpfjölskyldum.	   Í	   lokin	  verða	  

niðurstöðum	  gerð	  skil	  og	  í	  kjölfarið	  umræður	  um	  rannsóknarefnið.	  

Rannsóknarspurningarnar	   sem	   lagt	   er	   upp	   með	   í	   þessari	   ritgerð	   eru;	   Hvað	   hefur	  

áhrif	   á	   aðlögun	   barna	   í	   stjúpfjölskyldum?	   Og	   hvaða	   þættir	   hafa	   áhrif	   á	   samskipti	   og	  

tengsl	  milli	  stjúpsystkina?	  

2 Stjúpfjölskylda	  og	  hlutverk	  hennar	  
Fjölskyldutengsl	   eru	   mismunandi	   og	   ekki	   eru	   allir	   sammála	   um	   hver	   skilgreiningin	   á	  

fjölskyldu	   sé.	   Margar	   ólíkar	   skilgreiningar	   hafa	   komið	   fram	   á	   fjölskyldu	   en	   mönnum	  

hefur	   lítið	   miðað	   áfram	   og	   erfitt	   hefur	   reynst	   að	   finna	   hnitmiðaða	   og	   vel	   afmarkaða	  

skilgreiningu.	  Sem	  dæmi	  má	  nefna	  hefur	  verið	  talað	  um	  fjölskyldu	  sem	  þá	  einstaklinga	  

sem	  búa	  á	  sama	  heimili	  og	  verður	  sú	  skilgreining	  að	  teljast	  mjög	  víð.	  Í	  raun	  má	  segja	  að	  

ekki	   sé	  hægt	   að	   tala	  um	   fjölskylduna	   sem	  vel	   afmarkað	  og	   stöðugt	   fyrirbæri	   því	   í	   dag	  

eiga	  sér	  stað	  hraðar	  breytingar	  í	  lífsháttum	  og	  mikill	  fjölbreytileiki	  er	  til	  staðar.	  Því	  hafa	  

sérfræðingar	   bent	   á	   að	   erfitt	   sé	   að	   fjalla	   um	   eðli	   og	   form	   samskipta	   sem	   eitthvað	  

endanlegt	  og	  niðurnjörvað	  (Sigrún	  Júlíusdóttir,	  2001).	  	  

Hugtakið	  „stjúpfjölskylda“	  er	  hvorki	  að	  finna	  í	  íslenskri	  orðabók	  né	  á	  vef	  Alþingis	  eða	  

Hagstofunnar	   (Sigrún	   Júlíusdóttir,	   2001).	   Stjúpfjölskyldan	   er	   þó	   meðal	   þeirra	   fjölda	  

fjölskyldugerða	  sem	  greina	  má	  í	  dag.	  Tilbrigði	  stjúpfjölskyldna	  geta	  verið	  ólík	  og	  aðilarnir	  

sem	  til	  hennar	  stofna	  geta	  báðir	  hafa	  verið	  giftir	  áður	  eða	  annar	  aðilinn	  giftur	  áður	  en	  

ekki	   hinn.	   Jafnframt	   getur	   annar	   aðilinn	   eða	   báðir	   aðilar	   átt	   barn	   eða	   börn	   úr	   fyrri	  

hjónaböndum	  og	  getur	  stjúpfjölskyldan	  bæði	  innihaldið	  sameiginlegt	  barn	  eða	  börn	  eða	  

ekki.	   Nýlega	   var	   einnig	   farið	   að	   skilgreina	   einhleypa	   foreldra	   með	   stjúpbörn	   og	  

hálfsystkini	   sem	   stjúpfjölskyldur	   (Valgerður	   Halldórsdóttir,	   2012).	   Stór	   hluti	  

stjúpfjölskyldna	   innihalda	  einhleypt	   foreldri	  og	  börn	  þeirra.	   Innan	  við	  helmingur	  barna	  

sem	  býr	  í	  stjúpfjölskyldu,	  þar	  sem	  er	  stjúpforeldri,	  stjúpsystkini	  eða	  hálfsystkini	  búa	  með	  

stjúpforeldri	  (Pryor,	  2014).	  	  Stjúpfjölskyldur	  eru	  því	  af	  öllum	  stærðum	  og	  gerðum	  og	  eru	  

skilgreiningar	  á	  henni	  víðtækar.	  Þær	  segja	  ekki	  til	  um	  hvort	  samskiptin	  séu	  góð	  eða	  slæm	  

eða	  hversu	  mikil	   þau	  eru,	   hvernig	  búsetu	  barnsins	   er	  háttað	  eða	  hvort	   annað	   foreldri	  

stjúpbarnsins	  sé	  á	  lífi	  eða	  ekki.	  Par	  í	  stjúpfjölskyldu	  getur	  sem	  dæmi	  verið	  í	  sinni	  fyrstu	  

sambúð	   eða	   fjórða	   hjónabandi,	   ungt	   eða	   gamalt,	   gagnkynhneigt	   eða	   samkynhneigt	  

(Valgerður	   Halldórsdóttir,	   2012).	   Í	   þessari	   ritgerð	   verður	   stuðst	   við	   skilgreiningu	  

Valgerðar	   Halldórsdóttur	   á	   stjúpfjölskyldu	   og	   hljóðar	   hún	   svo;	   „stjúpfjölskylda	   er	  

fjölskylda	  þar	  sem	  annar	  eða	  báðir	  aðilar	  sem	  til	  hennar	  stofna	  eiga	  barn	  eða	  börn	  með	  

öðrum	  aðila/aðilum“	  (Valgerður	  Halldórsdóttir,	  2012,	  bls.	  36).	  

Þó	  skilnaðir	  hafi	  ekki	  verið	  jafn	  algengir	  hér	  áður	  fyrr	  og	  þeir	  eru	  í	  dag	  voru	  þeir	  ekki	  

óþekktir.	  Stjúpfjölskyldur	  hafa	  alltaf	  verið	  til	  þó	  fátt	  sé	  hægt	  að	  alhæfa	  um	  hvernig	  þær	  

voru	  í	  fortíðinni.	  	  Þó	  er	  talið	  að	  flestar	  stjúpfjölskyldur	  hafi	  orðið	  til	  þegar	  ekkill	  eða	  ekkja	  

gengu	   í	   nýtt	   hjónaband	   	   (Valgerður	   Halldórsdóttir,	   2012).	   Fyrr	   á	   tímum	   var	   hlutverk	  

stjúpforeldra	   að	   taka	   við	   hlutverki	   þess	   foreldris	   sem	   dó.	   Nú	   á	   tímum	   myndast	  

stjúpfjölskyldur	   oftast	   þegar	   fólk	   skilur	   og	   byrjar	   í	   nýju	   sambandi	   með	   nýjum	   aðila.	  

Hlutverk	  stjúpforeldra	  er	  ekki	  að	  taka	  við	  hlutverki	  þess	   foreldris	  sem	  barnið	  missti	  og	  

hlutverkið	  er	  ekki	  eins	  afmarkað	  og	  áður	  (Mignot,	  2008).	  Óvissa	  getur	  skapast	  um	  mörk	  

og	   væntingar	   ásamt	   því	   að	   upp	   getur	   komið	   togstreita	   um	   hver	   á	   að	   hafa	   hvaða	  

hlutverk.	  Systkinaröðin	  getur	  breyst	  og	  gætu	  sum	  börn	  þurft	  að	  breyta	  um	  hlutverk	  sem	  

yngsta	  eða	  ábyrgasta	  systkinið	  (Valgerður	  Halldórsdóttir,	  2012).	  	  

Stjúpfjölskyldur	  glíma	  oft	  við	  fordóma	  og	  sektarkennd	  en	  velferð	  stjúpfjölskyldunnar	  

er	   háð	   stuðningi,	   fræðslu	   og	   þjónustu.	   Þrátt	   fyrir	   hindranir	   stjúpfjölskyldna	   eru	  

styrkleikar	  þeirra	  þó	  margir.	  Meðal	  annars	  er	  foreldrahlutverkið	  á	  ábyrgð	  fleiri	  aðila	  og	  

börnin	  njóta	  uppskerunnar	  ef	   samvinnan	  er	  góð	  og	  eiga	   fleiri	   fullorðna	  sem	  bakhjarla.	  

Þegar	   vel	   tekst	   til	   er	   þetta	  mikill	   styrkur	   fyrir	   stjúpfjölskylduna	  en	   á	   sama	   tíma	   veldur	  

þetta	   sársauka	   og	   eykur	   álag	   ef	   átök	   verða.	  Mismunandi	   er	   hvernig	   börn	   taka	   á	  móti	  

stjúpfjölskyldu	   en	  mörg	   þeirra	   kunna	   að	  meta	   það	   að	   eignast	   nýja	   og	   stóra	   fjölskyldu	  

með	  fleiri	  systkinum	  og	  stærra	  fjölskylduneti.	  Ef	  hugmyndin	  um	  fyrra	  fjölskyldulíf	  verður	  

of	   ríkjandi	   tefur	   hún	   fyrir	   því	   að	   nýtt	   jafnvægi	   geti	   myndast	   og	   ný	   hlutverk	   mótast.	  

Lykilatriði	   er	   að	   stjúpfjölskyldur	   gefi	   sér	   góðan	   tíma	   til	   að	   móta	   sambúðarformið	   og	  

ræða	  væntingar	  og	  hugmyndirnar	  um	  hlutverk	  hvers	  og	  eins	  fjölskyldumeðlims	  (Sigrún	  

Júlíusdóttir,	  2001).	  

Patricia	  L.	  Papernow	  fjallaði	  	  um	  fimm	  megin	  áskoranir	  stjúpfjölskyldna	  sem	  flestar	  

þurfa	   að	   takast	   á	   við,	   á	   einn	   eða	   annan	   hátt.	   Fyrsta	   áskorunin	   er	   um	   hver	   telst	   vera	  

innan	  fjölskyldunnar	  eða	  utan/á	  jaðri	  hennar.	  Í	  stjúpfjölskyldum	  er	  líffræðilega	  foreldrið	  

oftast	   í	   aðalhlutverki	   hjá	  barninu	  en	  á	   sama	   tíma	   líður	   stjúpforeldrinu	  oft	   sem	  það	   sé	  

útundan	   í	   fjölskyldunni	   (Papernow,	   2013).	   Börn	   geta	   einnig	   upplifað	   sig	   útundan	   í	  

fjölskyldunni	   þegar	   foreldri	   verður	   ástfangið	   af	   nýjum	  maka.	   Afbrýðisemi	   getur	   komið	  

upp	  við	  þessar	  aðstæður	  og	  börn	  orðið	  hrædd	  um	  að	  foreldrar	  þess	  elski	  það	  ekki	  lengur	  

þegar	  athygli	  þeirra	  er	  komin	  á	  nýjan	  maka,	  hálf-‐	  og	  stjúpsystkini	  (Benedikt	  Jóhannsson,	  

2004;	  Papernow,	  2008).	  

Næsta	  áskorun	  er	  að	  takast	  á	  við	  missi	  og	  hollustubönd	  sem	  fjallar	  um	  að	  börn	  hafa	  

til	  að	  mynda	  misst	  dagleg	  samskipti	  við	  annað	  foreldri	  sitt.	  Einnig	  gæti	  börnum	  fundist	  

þau	  vera	  að	  bregðast	   líffræðilega	  foreldrinu,	  sem	  þau	  búa	  ekki	  hjá,	  með	  því	  að	  mynda	  

gott	   samband	   við	   stjúpforeldrið	   (Papernow,	   2013).	   Börn	   geta	   farið	   að	   setja	  

stjúpforeldrum	   sínum	  mörk	   ef	   þeim	   finnst	   stjúpforeldrarnir	   vera	   að	   sinna	   verkefnum	  

sem	  þeim	  finnst	  foreldrar	  þeirra	  eiga	  að	  sinna	  (Valgerður	  Halldórsdóttir,	  2012).	  

Þriðja	  áskorunin	  er	  ólík	  foreldrahlutverk	  meðal	  parsins	  og	  fjallar	  um	  að	  líffræðilega	  

foreldrið	  er	  oftast	  náið	  barninu	  og	  hefur	  séð	  um	  uppeldi	  þess,	  sem	  stjúpforeldrið	  þarf	  að	  

læra	   inn	   á.	   Hugmyndir	   foreldris	   og	   stjúpforeldris	   um	   foreldrahlutverkið	   og	  

uppeldisaðferðir	  geta	  verið	  ólíkar	  (Papernow,	  2013).	  	  

Fjórða	   áskorunin	   er	   nýjar	   hefðir	   og	   ritúöl	   sem	   fylgja	   stofunun	   stjúpfjölskyldna	   og	  

fjallar	   um	   að	   fullorðnir	   og	   börn	   koma	   með	   mynstur	   og	   hegðun	   sem	   aðlaga	   þarf	   að	  

stjúpfjölskyldunni.	   Það	   getur	   verið	   flókið	   og	   kann	   að	   skapa	   mikla	   spennu	   að	   vera	  

fullorðinn	   einstaklingur	   í	   þessari	   fjölskyldu	  og	  hafa	   valdið	   til	   að	   segja	   nei,	   en	   vita	   ekki	  

hvort	   það	   megi	   eða	   ekki	   (Papernow,	   2013).	   Reglur	   geta	   flækst	   mikið	   fyrir	   þegar	  

samræma	   þarf	   venjur	   úr	   tveimur	   fjölskyldum	   sem	   flytja	   inn	   saman.	   Dæmi	   um	   slíkar	  

venjur	   getur	   verið	   að	   börnin	   fái	   að	   sofna	   eða	   borða	   fyrir	   framan	   sjónvarpið.	   Þessar	  

venjur	  geta	  stundum	  hentað	  illa	  í	  stjúpfjölskyldum,	  sérstaklega	  þegar	  báðir	  aðilar	  koma	  

með	   börn	   úr	   fyrra	   sambandi.	   Í	   þessum	   aðstæðum	   getur	   reynst	   stjúpforeldri	   erfitt	   að	  

segja	   nei	   þegar	   börnin	   borða	   fyrir	   framan	   sjónvarpið	   því	   þetta	   eru	   venjur	   sem	   þau	  

bjuggu	   við	   áður	   en	   stjúpforeldrið	   kom	   til	   sögunnar	   (Valgerður	   Halldórsdóttir,	   2012).	  

Mikilvægt	  er	  að	  horfa	  til	  tengsla	  innan	  stjúpfjölskyldna	  þegar	  kemur	  að	  því	  að	  beita	  aga	  

og	  uppeldisaðferðum.	  Erfitt	  getur	  reynst	  barni	  að	  vera	  beitt	  aga	  eða	  uppeldisaðferðum	  

sem	  það	   er	   ekki	   vant	   ef	   það	   hefur	   ekki	   náð	   að	  mynda	  örugg	   tengsl	   við	   stjúpforeldrið	  

(Planitz,	  Feeney	  og	  Peterson,2009).	  

Fimmta	   og	   síðasta	   áskorunin	   er	   þegar	   fyrrverandi	   maki	   er	   hluti	   af	   nýju	  

stjúpfjölskyldunni	   og	   fjallar	   um	   að	   fyrrverandi	   maki	   verður	   alltaf	   partur	   af	   nýju	  

stjúpfjölskyldunni	  sama	  hvort	  fólki	  líkar	  það	  eða	  ekki	  (Papernow,	  2013).	  

2.1 Hvað	  ber	  að	  varast	  við	  myndun	  stjúpfjölskyldna?	  	  

Í	   stjúpfjölskyldum	   geta	   foreldrar	   og	   jafnvel	   afar	   og	   ömmur	   gleymt	   sér	   í	   tengslum	   við	  

blóðskyldu	   börnin	   og	   eytt	   meiri	   tíma	  með	   þeim	   en	   stjúpbörnunum.	   Þótt	   afbrýðisemi	  

komi	   fram	   í	   öllum	   tegundum	   fjölskyldna	   getur	   tilfinningin	   oft	   stigmagnast	   við	   þessar	  

aðstæður.	   Stjúpsystkini	   geta	   einnig	   upplifað	   mismunandi	   meðferð	   frá	   foreldrum.	  

Rannsóknir	  sýna	  að	  foreldrar	  eiga	  það	  til	  að	  koma	  öðruvísi	  fram	  við	  líffræðileg	  börn	  sín	  

og	   oftar	   á	   jákvæðari	   hátt	   en	   þau	   gera	   við	   stjúpbörn	   sín.	   Sambönd	   verða	   líka	   fyrir	  

áhrifaþáttum	  eins	  og	   aldri	   sjúpsystkinanna,	   aldursmun	  þeirra,	   kyni,	   tímanum	   sem	  þau	  

verja	  saman	  innan	  stjúpfjölskyldunnar	  og	  skapgerð	  barnanna	  (Pryor,	  2014).	  Líffræðilega	  

foreldrið	  getur	  gleymt	  sér	  þegar	  barnið	  sem	  ekki	  býr	  á	  heimilinu	  kemur	   í	  heimsókn	  og	  

leyft	  því	  að	  brjóta	  reglurnar	  en	   láta	  börnin	  sem	  búa	  þar	   fylgja	  öllum	  reglum.	  Tími	  sem	  

börn	  eyða	  með	  foreldrum	  sínum,	  uppákomur	  og	  gjafir	  eru	  hlutir	  sem	  gætu	  breyst	  þegar	  

börn	   eignast	   stjúpsystkini.	   Mikilvægt	   er	   að	   gera	   ekki	   upp	   á	   milli	   barnanna	   svo	  

afbrýðisemin	  brjótist	  ekki	  út	  (Visher,	  E.	  B.	  og	  Visher,	  J.	  S.,	  1982).	  	  

Þegar	   nýtt	   barn	   fæðist	   inn	   í	   stjúpfjölskyldu	   geta	   hálfsystkinum	   fundist	   staða	   sín	   í	  

fjölskyldunni	  hafa	  veikst	  þar	   sem	  nýja	  barnið	  á	   tvo	   foreldra	  á	  heimilinu.	  Þau	  þurfa	  því	  

skilning	  og	  stuðning	  ásamt	  því	  að	  fá	  fullvissu	  um	  að	  þau	  séu	  áfram	  elskuð.	  Með	  því	  að	  

leyfa	   stjúpbörnum	   að	   taka	   þátt	   í	   undirbúningi	   fyrir	   komu	   barnsins	   og	   umönnun	   eftir	  

fæðingu	   er	   á	   sama	   tíma	   hægt	   að	   nýta	   tækifærið	   sem	   skapast	   til	   að	   styrkja	   tengsl	  

stjúpforeldris	   og	   stjúpbarns	   með	   sameiginlegum	   verkefnum	   í	   kringum	   nýburann.	   Það	  

getur	   dregið	   úr	   samkeppni	   og	   afbrýðisemi	   milli	   barna	   í	   stjúpfjölskyldu	   að	   gefa	   þeim	  

tækifæri	   til	   að	   vera	   eitt	  með	   foreldri	   sínu	   og	   skipta	   fjölskyldunni	   reglulega	   upp,	   bæði	  

eftir	  líffræðilegum	  tengslum	  og	  stjúptengslum	  (Valgerður	  Halldórsdóttir,	  2012).	  

Það	   er	   ekki	   sjálfgefið	   að	  barn	   sem	   fæðist	   inn	   í	   stjúpfjölskyldu	  bæti	   samband	  hálf-‐	  

eða	   stjúpsystkina	  heldur	   geta	   áhrifin	  bæði	   verið	   jákvæð,	  neikvæð	  eða	  hvort	   tveggja.	   Í	  

ungum	   stjúpfjölskyldum	   getur	   aukið	   álag	   verið	   meira	   en	   í	   öðrum	   fjölskyldum	   við	  

barneignir	   vegna	   óstöðugleikans	   sem	   fylgir	   oft	   fyrstu	   sambúðarárunum.	   Sameiginlegu	  

barni	   þarf	   ekki	   að	   fylgja	   meiri	   stöðugleiki	   og	   líklegra	   er	   að	   það	   reyni	   enn	   meira	   á	  

sambandið	  í	  fyrstu,	  sem	  eðlilegt	  þykir.	  Það	  sem	  getur	  þó	  helst	  breyst	  með	  fæðingu	  barns	  

inn	   í	   stjúpfjölskyldu	  er	  að	   fólk	   leggur	  meira	  á	  sig	   til	  að	  ná	   jafnvægi	   innan	  fjölskyldunar	  

svo	   að	   lífið	   gangi	   tiltölulega	   árekstralaust	   fyrir	   sig	   (Valgerður	   Halldórsdóttir,	   2012).

3 Tölfræði	  
Á	  Íslandi	  endar	  að	  meðaltali	  þriðja	  hvert	  hjónaband	  með	  skilnaði	  og	  rúmlega	  1000	  börn	  

upplifa	  árlega	  skilnað	  foreldra.	  Þegar	  skoðuð	  er	  skilnaðartíðnin	  á	  Norðurlöndunum	  sést	  

að	  hún	  hefur	   verið	   lægst	   á	   Íslandi	  undanfarin	  30	  ár	   (Sigrún	   Júlíusdóttir,	   Jóhanna	  Rósa	  

Arnardóttir	   og	   Guðlaug	   Magnúsdóttir,	   2008).	   Í	   Bandaríkjunum	   er	   tæplega	   helmingur	  

allra	  hjónabanda	  sem	  endar	  með	  skilnaði,	  eða	  um	  40%.	  Börn	  í	  þessum	  fjölskyldum	  þurfa	  

á	   einhverjum	   tímapunkti	   að	   upplifa	   aðskilnað	   við	   annað	   foreldrið	   (Baham,	   Weimer,	  

Braver	  og	  Fabricus,	  2008).	  Í	  10%	  tilvika	  eiga	  börn	  lögheimili	  hjá	  föður	  og	  í	  um	  90%	  tilvika	  

hjá	  móður,	  þar	  sem	  foreldrar	  fara	  með	  sameiginlega	  forsjá.	  Því	  eru	  það	  oftast	  feðurnir	  

sem	  greiða	  meðlög	  til	  mæðranna	  (Valgerður	  Halldórsdóttir,	  2012).	  	  

Vegna	  fárra	  rannsókna	  á	  stjúpsystkinatengslum	  hér	  á	  landi	  er	  erfitt	  að	  áætla	  hversu	  

mörg	  börn	  eiga	  stjúpfjölskyldu	  eða	  stjúpsystkini.	  Í	  rannsókn	  sem	  Sigrún	  Júlíusdóttir	  gerði	  

í	   samvinnu	   við	   Guðlaugu	  Magnúsardóttur	   um	   fjölskyldubreytingar,	   lífsgildi	   og	   viðhorf	  

ungs	  fólks	  kom	  fram	  að	  af	  þeim	  ungmennum	  sem	  tóku	  þátt	   í	   rannsókninni	  höfðu	  24%	  

reynslu	  af	  skilnaði	   foreldra.	  Niðurstöður	  sýna	  að	  þriðjungur	  feðra	  og	  26%	  mæðra	  hófu	  

sambúð	  strax	  eða	  innan	  árs	  frá	  skilnaðinum.	  Um	  34%	  mæðra	  og	  37%	  feðra	  höfðu	  hafið	  

nýja	  sambúð	  áður	  en	  fjögur	  ár	  liðu	  og	  eftir	  skilnaðinn	  hafði	  fjórðungur	  foreldranna	  farið	  í	  

tvær	  eða	  fleiri	   sambúðir.	  Eftir	  skilnað	  er	  algengara	  að	  börn	  búi	  hjá	  mæðrum	  sínum	  og	  

reynir	  meira	   á	   þegar	  móðirin	   fer	   í	   sambúð	  með	  maka	   sem	   á	   barn	   eða	   börn	   úr	   fyrra	  

sambandi.	  Niðurstöður	  þessarar	  rannsóknar	  sýndu	  einnig	  að	  50%	  feðra	  og	  60%	  mæðra	  

höfðu	   hafið	   sambúð	   með	   maka	   sem	   átti	   barn	   eða	   börn	   fyrir	   sem	   leiddi	   til	   þess	   að	  

stjúpsystkini	  urðu	  til.	  Einnig	  kom	  í	  ljós	  að	  38%	  mæðra	  og	  45%	  feðra	  höfðu	  eignast	  barn	  

eftir	  skilnaðinn	  (Sigrún	  Júlíusdóttir,	  2006).	  

4	  	  Áhrif	  skilnaðar	  á	  börn	  og	  aðlögun	  þeirra	  í	  stjúpfjölskyldum	  
Skilnaður	   foreldra	   getur	   verið	   áfall	   fyrir	   alla	   fjölskyldumeðlimi.	   Skilnaður	   tekur	   langan	  

tíma	  og	  hefst	  löngu	  áður	  en	  foreldrar	  slíta	  sambúð	  og	  lögskilnaður	  á	  sér	  stað.	  Því	  er	  ekki	  

hægt	  að	  tala	  um	  skilnað	  sem	  einn	  einstakan	  atburð	  (Benedikt	  Jóhannsson,	  2004).	  	  

Þrátt	  fyrir	  að	  að	  foreldrar	  hafi	  átt	  í	  stigvaxandi	  erfiðleikum	  er	  það	  í	  flestum	  tilfellum	  

áfall	   fyrir	   börn	   þegar	   skilnaðurinn	   kemur	   til	   og	   eru	   þau	   oft	   óviðbúin	   og	   geta	   upplifað	  

sorg	  eða	  missi	   sem	  getur	  haft	  áhrif	  á	  aðlögun	  þeirra	   í	   stjúpfjölskyldum.	  Þrátt	   fyrir	  það	  

eru	  börnin	  stundum	  lengra	  komin	  í	  ferlinu	  heldur	  en	  foreldrarnir	  og	  getur	  skilnaðurinn	  

þá	   verið	   léttir	   fyrir	   börnin.	   Börn	   bregðast	   misjafnlega	   við	   skilnaði	   foreldra	   en	   meðal	  

þeirra	  viðbragða	  sem	  talin	  eru	  algengust	  eru	  þunglyndi,	  sorg,	  hræðsla	  um	  framtíðina	  og	  

hvað	  verði	  um	  þau	  sjálf	  ásamt	  kvíða	  og	  einbeitingarerfiðleikum	  í	  leik	  og	  námi.	  Fyrst	  eftir	  

skilnaðinn	  eru	  viðbrögðin	  oftast	  sterkust	  þegar	  foreldrarnir	  eru	  að	  vinna	  úr	  eigin	  vanda.	  

Þá	   taka	   foreldrarnir	   minna	   eftir	   viðbrögðum	   barnanna	   og	   eiga	   það	   til	   að	   gera	   meiri	  

kröfur	  til	  þeirra	  í	  stað	  þess	  að	  vera	  styðjandi.	  Í	  þeim	  tilvikum	  þar	  sem	  ofbeldi,	  átök	  eða	  

aðrar	   þjáningar	   í	   sambandi	   foreldranna	   hafa	   átt	   sér	   stað	   varir	   vanlíðanin	   lengur	   en	  

annars.	   Í	   flestum	   tilvikum	   gengur	   hún	   þó	   yfir	   á	   hálfu	   til	   einu	   ári	   (Sigrún	   Júlíusdóttir,	  

2001).	  	  

Stór	  hluti	  barna	  sem	  upplifa	  skilnað	  hjá	  foreldrum	  sínum	  verða	  einnig	  vitni	  að	  því	  að	  	  

annað	  eða	  báðir	  foreldrar	  þeirra	  gifti	  sig	  aftur	  í	  uppvexti	  þeirra.	  Ef	  börn	  í	  stjúpfjölskyldu	  

búa	  öll	  á	  sama	  heimili	  gætu	  foreldrarnir	  þurft	  að	  flytja	  inn	  í	  stærra	  húsnæði	  til	  að	  halda	  

utan	  um	  öll	  börnin.	  Þeir	  flutningar	  gætu	  haft	  í	  för	  með	  sér	  aukið	  álag.	  Má	  þar	  nefna	  nýtt	  

umhverfi,	   nýjan	   skóla,	   vinamissi	   og	   fleira	   sem	   getur	   fylgt	   því	   að	   hefja	   nýtt	   líf	   með	  

stjúpfjölskyldunni.	   Ef	   börnin	   í	   stjúpfjölskyldunni	   búa	   annars	   staðar	   eins	   og	   hjá	   hinu	  

foreldri	   sínu	   þá	   þarf	   samt	   að	   koma	   til	  móts	   við	   þau	   börn	   því	   þau	   gætu	   viljað	   koma	   í	  

heimsókn.	  Það	  eru	  ýmsir	  þættir	  sem	  geta	  haft	  áhrif	  á	  aðlögun	  barna	  í	  stjúpfjölskyldum	  

og	  má	  sem	  dæmi	  nefna	  hraðann	  í	  sambandinu.	  Ef	  hraðinn	  er	  of	  mikill	  og	  börnin	  fara	  að	  

búa	   með	   hálfókunnugu	   fólki,	   eignast	   stúpforeldra	   og	   stjúpsystkini	   sem	   þau	   eru	  

mögulega	   ekki	   tilbúin	   fyrir	   getur	   það	   haft	   neikvæðar	   afleiðingar	   fyrir	   barnið	   og	  

fjölskylduna	  (Ganong	  og	  Colman,	  2004).	  	  

Við	   stofnun	   stjúpfjölskyldu	   getur	   verið	   að	   barnið	   sé	   ekki	   eins	   jákvætt	   gagnvart	  

hinum	  nýja	  maka	  foreldrisins	  og	  sambandi	  þeirra	  líkt	  og	  foreldri	  þess	  gerir	  og	  því	  getur	  

barnið	  horft	  öðrum	  augum	  á	  sambandið	  en	  hið	  nýja	  par.	  Þegar	  foreldri	  verður	  ástfangið	  

af	  nýjum	  maka	  getur	  komið	  upp	  ótti	  hjá	  barninu	  um	  að	  foreldrið	  elski	  það	  ekki	  lengur	  og	  

getur	  það	  upplifað	  aukinn	  missi	  við	  komu	  stjúpforeldrisins	   inn	   í	   fjölskylduna	  en	  það	  er	  

einn	   af	   þeim	   þáttum	   sem	   Papernow	   fjallaði	   um.	   Við	   þessar	   aðstæður	   getur	   barnið	  

jafnvel	   farið	   í	   samkeppni	   við	   nýja	  makann	  um	  ást	   foreldrisins	   og	   upplifað	   afbrýðisemi	  

(Benedikt	   Jóhannsson,	   2004;	   Papernow,	   2008).	   Mikilvægt	   er	   að	   börn	   fái	   að	   rækta	  

samband	  sitt	  við	  kynforeldra	  sína	  á	  jákvæðan	  hátt	  því	  annars	  gætu	  þau	  orðið	  afbrýðisöm	  

út	   í	   stjúpforeldra	  og	   stjúpsystkini	   sín	  og	   fundist	  þau	  vera	  útundan.	  Þegar	  börn	  eignast	  

stjúpforeldra	  verður	  draumurinn	  um	  að	  mamma	  og	  pabbi	  taki	  saman	  aftur	  oft	  að	  engu	  

og	   börn	   eru	   ekki	   eins	   ánægð	  með	   hið	   nýja	   samband	   foreldra	   sinna	   (Baham	   og	   fleiri,	  

2008).	   Barnið	   gengur	   í	   gegnum	   enn	   frekari	   breytingar	   á	   fjölskyldukerfinu	   þegar	   nýr	  

fullorðinn	  einstaklingur	  kemur	  inn	  á	  heimilið	  við	  stofnun	  stjúpfjölskyldu	  með	  eigin	  börn.	  

Barnið	   þarf	   þá	   ekki	   aðeins	   að	   aðlagast	   nýja	   stjúpforeldrinu	   heldur	   einnig	   nýjum	  

stjúpsysktkinum.	   Þessar	   breytingar	   eru	   oft	   yfirþyrmandi	   og	   geta	   gjörbreytt	   lífi	  

fjölskyldunnar	  og	  geta	  börn	  fundið	  fyrir	  depurð	  og	  reiði	  vegna	  þeirra.	  Börn	  eiga	  það	  til	  

að	   sýna	  hinum	  nýja	  maka	   foreldrisins	   og	  börnum	  þess	  mótróa	   í	   fyrstu	   og	   er	   það	   ekki	  

óalgengt	  (Benedikt	  Jóhannsson,	  2004;	  Carter	  og	  McGoldrick,	  1989;	  Papernow,	  2008).	  

Það	  fyrirkomulag	  að	  börn	  búi	  hjá	  báðum	  foreldrum	  sínum	  eftir	  skilnað	  hefur	  verið	  

að	  aukast	   í	   öllum	   löndum.	  Mikilvægt	  er	   fyrir	   börn	  að	  hafa	  mikið	  og	  gott	   samband	  við	  

báða	   foreldra	   sína	   því	   það	   getur	   haft	   áhrif	   á	   aðlögun	   barna	   í	   stjúpfjölskyldum.	   Á	  

undanförnum	   árum	   hafa	   kannanir	   sýnt	   að	   börn	   sem	   hafa	   jafna	   búsetu	   hjá	   báðum	  

foreldrum	   sínum	   eftir	   skilnað	   vegnar	   betur	   en	   öðrum	   skilnaðarbörnum.	   Erlendar	  

rannsóknir	  benda	  á	  að	  80%	  barna	  gangi	  vel	  eftir	  skilnað	  foreldra	  en	  á	  móti	  eiga	  um	  20%	  

skilnaðarbarna	  í	  félagslegum	  eða	  sálrænum	  erfiðleikum.	  Rannsóknir	  sýna	  einnig	  að	  10%	  

barna	  sem	  búa	  hjá	  báðum	  líffræðilegum	  foreldrum	  sínum	  eigi	  við	  einhvers	  konar	  vanda	  

að	  stríða.	  Á	  þessu	  má	  sjá	  að	  félagsleg	  og	  sálræn	  vandamál	  eru	  um	  tvisvar	  sinnum	  tíðari	  

hjá	  börnum	  fráskilinna	   foreldra	  en	  hjá	  öðrum	  börnum	  (Benedikt	   Jóhannsson,	  2004).	  Á	  

Íslandi	  er	  hið	   svokallaða	  viku	  og	  viku	   fyrirkomulag	   í	  miklum	  vexti.	  Þar	  er	  ekki	   verið	  að	  

tala	  um	  umgengni	  heldur	  búsetu	  á	  tveimur	  heimilum.	  Samkvæmt	  þessu	  fyrirkomulagi	  er	  

annað	  foreldrið	  lögheimilisforeldri	  og	  ræður	  aðstæðum	  barns	  nema	  þeim	  atriðum	  sem	  

falla	  undir	  sameiginlega	  forsjá.	  Í	  rannsókn	  frá	  árinu	  2008	  greindu	  um	  24%	  frá	  því	  að	  barn	  

dveldi	  jafnt	  hjá	  báðum	  foreldrum.	  Í	  þeim	  hópi	  voru	  langflestir,	  eða	  um	  86%	  barna	  með	  

viku	  og	  viku	  fyrirkomulag	  (Sigrún	  Júlíusdóttir	  og	  Jóhanna	  Rósa	  Arnardóttir,	  2008).	  	  

Við	  myndun	  nýrrar	  stjúpfjölskyldu	  eru	  ýmsir	  þættir	  sem	  hafa	  áhrif	  á	  bæði	  börn	  og	  

fullorðna	  en	  þarf	  að	  hafa	  í	  huga	  að	  því	  að	  breytingarnar	  hafa	  mestu	  áhrifin	  í	  fyrstu.	  Um	  

tíma	  getur	  óvissan	  orðið	  allsráðandi	  eða	  þar	  til	  nýr	  stöðugleiki	  kemst	  á.	  Þegar	  foreldrar	  

fara	   fljótt	   í	   nýja	   sambúð	  eftir	   skilnað	  og	  miklar	  og	   tíðar	  breytingar	  hafa	   átt	   sér	   stað	  á	  

skömmum	  tíma	  er	  hætta	  á	  sterkum	  viðbrögðum	  barnanna	  og	  þeirra	  sem	  ekki	  voru	  búnir	  

undir	   breytingarnar	   (Walsh,	   1998).	   Smám	   saman	   myndast	   þó	   þægindahringur	   í	  

samskiptum	   fólks	   sem	   deilir	   tíma	   og	   rúmi.	   Þægindahringurinn	   er	   oft	   gisinn	   í	   upphafi	  

sambands	   en	   þéttist	   smám	   saman	   eftir	   því	   sem	   tíminn	   líður.	   Stöðugleikinn	   getur	   þó	  

orðið	   of	  mikill	   og	   leiði	   getur	   gert	   vart	   við	   sig	   sem	   kallar	   á	   tilbreytingu.	   Líkurnar	   á	   að	  

stöðugleiki	  myndist	   fyrr	   en	   seinna	   aukast	   ef	   ekki	   er	   anað	   of	   hratt	   í	   nýtt	   samband	   og	  

hlutunum	  tekið	  rólega	  (Valgerður	  Halldórsdóttir,	  2012).	  

Fjölskyldum	   hefur	   verið	   líkt	   við	   óróa,	   sé	   ýtt	   við	   honum	   verða	   hreyfingar	   hans	  

skrykkjóttar	  og	  sé	  ekki	  reynt	  að	  greiða	  úr	  flækjunni	  án	  frekari	  truflunar	  fylgir	  honum	  lítil	  

ánægja.	   Hjá	   fjölskyldum	   virkar	   þetta	   svipað	   því	   breyting	   hjá	   einum	   fjölskyldumeðlimi	  

hefur	   áhrif	   á	   fjölskylduna	   í	   heild.	   Hæfilegt	   jafnvægi	   þarf	   að	   vera	   milli	   stöðugleika	   og	  

tilbreytingar	   svo	   fjölskyldumeðlimum	   líði	   vel	   og	   þeir	   upplifi	   sig	   örugga.	   Við	   skilnað	  

hverfur	   stöðugleikinn	   sem	   var	   og	   daglegt	   líf	   bæði	   barna	   og	   fullorðinna	   breytist.	   Tíma	  

tekur	  að	  finna	  nýtt	  jafnvægi	  sem	  tekur	  mið	  af	  breyttum	  aðstæðum	  og	  nýjum	  hlutverkum	  

því	   þegar	   einn	  eða	   fleiri	   fjölskyldumeðlimir	   flytja	  burt	   af	   heimilinu	   skekkist	   óróinn.	   Þó	  

hann	  muni	  ekki	  líta	  út	  eins	  og	  hann	  gerði	  áður	  þarf	  það	  ekki	  að	  vera	  slæmt	  því	  ef	  vandað	  

er	   til	   verka	   getur	   hann	   virkað	   vel	   og	   jafnvel	   betur	   en	   áður	   (Valgerður	   Halldórsdóttir,	  

2012).	  

5 Stjúpsystkinatengsl	  
Þrátt	   fyrir	   að	   flest	  börn	  eignist	   systkini	   einhvern	   tímann	  á	  ævinni	   eru	   samskipti	   þeirra	  

misjöfn	  og	  ólík	  og	  er	  það	  háð	  fjölskyldugerðinni	  hvernig	  systkinahópurinn	  er	  samsettur.	  

Greindar	   hafa	   verið	   nokkrar	   tegundir	   af	   systkinum,	   til	   dæmis	   alsystkini,	   hálfsystkini,	  

stjúpsystkini,	   kjörsystkini	   og	   fóstursystkini.	   Alsystkini	   eru	   börn	   sem	   eiga	   sömu	  

líffræðilegu	   foreldrana	   en	   hálfsystkini	   eiga	   aðeins	   annað	   líffræðilega	   foreldrið	   saman.	  

Stjúpsystkini	  eru	  hins	  vegar	  systkini	  sem	  eiga	  ekki	  sömu	  líffræðilegu	  foreldrana	  og	  hafa	  

komið	   inn	   í	   fjölskylduna	   í	   gegnum	   stjúpforeldri	   (Baham	  og	   fleiri,	   2008).	   Fóstursystkini	  

eru	  systkini	  sem	  eiga	  sameiginlegt	  heimili	  en	  eru	  ekki	  blóðtengd	  og	  kjörsystkini	  tengjast	  í	  

gegnum	  ættleiðingu	  (Kiselica	  og	  Morril-‐Richards,	  2007).	  Margt	  getur	  haft	  áhrif	  á	  tengsl	  

systkina	  enda	  eru	  þau	  öll	  mismunandi.	  Þó	  foreldrar	  skilji	  og	  parasambandi	  þeirra	  ljúki	  er	  

sambandi	   systkina	   ekki	   lokið	   og	   getur	   skilnaður	   foreldra	   í	   einhverjum	   tilvikum	   styrkt	  

samband	  milli	  systkina.	  Ef	  annað	  foreldrið	  giftir	  sig	  aftur	  geta	  þau	  eignast	  ný	  systkini	  þar	  

sem	  þau	   þurfa	   að	   aðlagast	   nýjum	  og	   breyttum	  aðstæðum	  og	   upplifa	   ýmsar	   áskoranir	  

(Valgerður	  Halldórsdóttir,	  2012).	  	  

Stjúpsystkini	  deila	  ekki	  genum	  og	  koma	  inn	  á	  heimili	  þar	  sem	  foreldrar	  þeirra	  hafa	  

myndað	  tengsl	  við	  annan	  einstakling	  sem	  getur	  átt	  barn	  eða	  börn	  úr	   fyrra	  sambandi.	   Í	  

slíkum	  tilfellum	  getur	  heimilislíf	   stjúpfjölskyldna	  verið	   flókið	  og	  stjúpsystkini	  geta	  þurft	  

að	  deila	  herbergi,	  húsverkum	  og	  foreldrum	  sem	  getur	  bæði	  falið	  í	  sér	  ávinning	  og	  missi.	  

Áskoranir	  stjúpsystkina	  eru	  frábrugðnar	  áskorunum	  alsystkina	  og	  hálfsystkina	  sem	  flytja	  

á	  annað	  heimili	   (Pryor,	  2014).	  Þegar	  tveir	  foreldrar	  stofna	  fjölskyldu	  með	  börnin	  sín	  úr	  

fyrra	   sambandi	   þá	   eru	   lífsstílsbreytingar	   afar	   líklegar.	   Rannsakendur	   og	   sérfræðingar	  

hafa	  oftar	  en	  ekki	  náð	  að	  greina	  auknar	  flækjur	  hjá	  fjölskyldum	  við	  aukin	  vandamál	  og	  

stjúpsystkinasambönd	   í	   flóknum	   stjúpfjölskylduaðstæðum	   eru	   þar	   ekki	   undanskilin.	  

Sérfræðingar	  hafa	  náð	  að	  greina	  mörg	  vandamál	  sem	  geta	  komið	  upp	  milli	  stjúpsystkina,	  

til	   dæmis	   rígur	  milli	   systkinanna,	   samkeppni	   yfir	   einhverju	   sem	   til	   er	   lítið	   af,	   svo	   sem	  

athygli	   foreldra	   og	   pláss.	   Þá	   getur	   kynferðisleg	   spenna	   milli	   systkina	   komið	   upp	   eða	  

stjúpsystkini	  átt	  lítið	  sem	  ekkert	  sameiginlegt	  (Ganong	  og	  Colman,	  2004).	  

Samskipti	   systkina	   geta	   sett	   svip	   sinn	   á	   fjölskylduna	   sem	   heild	   og	   fjölskyldulífið.	  

Systkini	  geta	  haft	  mismunandi	  hlutverk	  og	  má	  nefna	  sem	  dæmi	  hlutverk	  eldra	  systkina	  í	  

því	   að	   vera	   fyrirmyndir	   fyrir	   yngri	   systkinið	   (Graham,	   Hawker	   og	   Crow,	   2008).	   Tengsl	  

milli	   systkina	   eru	   mikilvæg	   og	   þau	   börn	   sem	   eiga	   systkini	   áður	   en	   stjúpfjölskylda	   er	  

mynduð	   getur	   fundist	   erfitt	   að	   mynda	   systkinatengsl	   við	   stjúpsystkini.	   Börn	   í	  

stjúpfjölskyldum	   geta	   eignast	   hálfsystkini	   eða	   stjúpsystkini	   sem	   getur	   reynst	   þeim	  

ákveðin	   áskorun.	   Talið	   er	   að	   systkinasambönd	   séu	   oft	   þau	   sambönd	  milli	   einstaklinga	  

sem	  endast	  lengst	  (Conger,	  Stocker	  og	  McGuier,	  2009).	  

5.1 Áhrifaþættir	  

Margir	   þættir	   geta	   haft	   áhrif	   á	   stjúpsystkinatengsl	   og	   sambönd	   milli	   stjúpsystkina.	  

Samkvæmt	   rannsóknum	  er	   það	   fyrst	   og	   fremst	   aldur	   barnanna	   sem	  hefur	   áhrif	   þegar	  

stjúpfjölskyldur	   myndast	   ásamt	   því	   hvernig	   börnunum	   tekst	   að	   aðlagast	   nýjum	  

aðstæðum.	  Í	  flestum	  tilfellum	  eiga	  börn	  erfiðara	  með	  að	  mynda	  tengsl	  eftir	  því	  sem	  þau	  

eru	  eldri.	  Einnig	  er	  talið	  að	  systkini	  af	  sama	  kyni	  eigi	  auðveldara	  með	  að	  mynda	  tengsl	  

heldur	  en	  systkini	  af	  gagnstæðu	  kyni.	  Erfiðara	  getur	  reynst	  barni	  að	  mynda	  tengsl	  ef	  það	  

býr	   ekki	   inná	   heimilinu	   því	   tími	   barna	   inni	   á	   heimili	   hefur	   áhrif	   á	   tengslamyndun	   og	  

samskipti	   systkina	   (Ganong	   og	   Colman,	   2004).	   Sambönd	   stjúpsystkina	   geta	   orðið	   jafn	  

náin	  og	  sambönd	  alsystkina	  og	  hálfsystkina	  ef	  þau	  alast	  upp	  saman.	  Aðrir	  áhrifaþættir	  

sem	  geta	  meðal	  annars	  haft	  áhrif	  á	  samband	  stjúpsystkina	  er	  aldursmunur,	  hversu	  langt	  

er	  á	  milli	  heimila	  þeirra,	   tíðni	  heimsókna	  og	  samband	  barnanna	  við	  stjúpforeldra	  sína.	  

Líkurnar	   á	   góðu	   sambandi	  milli	   stjúpsystkina	   aukast	   ef	   stjúpbarnið	   eyðir	   góðum	   tíma	  

með	   fjölskyldunni	   og	   fær	   að	   taka	   þátt	   í	   því	   sem	   fjölskyldan	   gerir	   saman	   (Graham	   og	  

fleiri,	  2008).	  

Búsetuskilyrði	   er	   einn	   af	   þeim	   hlutum	   sem	   huga	   þarf	   að	   þegar	   samskipti	  

stjúpsystkina	  eru	   skoðuð.	   Ef	  báðir	   aðilar	   sem	  stofna	   til	   stjúpfjölskyldu	  eiga	  börn	  getur	  

fjölskyldulífið	  snúist	  um	  gæði	  samskipta	  á	  milli	  stjúpsystkinanna.	  Hafa	  verður	  í	  huga	  að	  

það	   hvort	   stjúpsystkini	   búa	   á	   sama	   heimili	   getur	   haft	   áhrif	   á	   samskipti	   þeirra.	   Ekki	   er	  

talið	   víst	   að	   samskipti	   og	   stjúpsystkinatengsl	   geti	   orðið	   jafn	   sterk	   hjá	   þeim	  

stjúpsystkinum	  sem	  búa	  ekki	  á	  sama	  heimili	  eins	  og	  hjá	  þeim	  stjúpsystkinum	  sem	  búa	  á	  

sama	   heimili	   (Baham	   og	   fleiri,	   2008).	   Þó	   geta	   jafn	   sterk	   tengsl	   myndast	   milli	  

stjúpsystkina	   sem	   alast	   upp	   saman	   og	   alsystkina	   sem	   alast	   upp	   saman.	   Hlutleysi	   í	  

sambandi	   stjúpsystkina	   þýðir	   að	   þau	   veita	   hvort	   öðru	   ekki	   mikinn	   stuðning	   og	   á	  

fullorðinsárunum	  eru	  þau	  síður	  líkleg	  til	  að	  halda	  sambandi	  en	  líffræðileg	  systkini	  (White	  

og	  Riedmann,	  1992).	  

Að	  alast	  upp	  við	  svipaðar	  hugmyndir	  um	  lífið	  er	  meðal	  þeirra	  styrkjandi	  þátta	  sem	  

hefur	  áhrif	  á	  sambönd	  stjúpsystkina	  og	  getur	  skapað	  jákvæðari	  tilfinningar	  milli	  þeirra.	  

Stjúpsystkini	   geta	   skapað	   sameiginlegar	  minningar	   og	   fjölskyldusögu	   á	   þeim	   tíma	   sem	  

þau	  eyða	  saman.	  Það	  skapar	  einnig	  betri	  tengsl	  á	  milli	  stjúpsystkina	  og	  hjálpar	  þeim	  að	  

finnast	  þau	  vera	  partur	  af	   fjölskyldunni	  ef	  þau	  taka	  þátt	   í	   sameiginlegum	  áhugamálum	  

og	  tómstundum	  innan	  fjölskyldunnar.	  Einstaklingsbundin,	  maður	  á	  mann	  samskipti	  eru	  

mikilvæg	  en	  einnig	  er	  mikilvægt	  að	  hafa	  sömu	  reglur	  og	  venjur	  fyrir	  öll	  börn	  á	  heimilinu	  

eins	  og	  að	  borða	  saman	  morgunmat.	  Börn	  taka	  því	  misvel	  að	  þurfa	  að	  deila	  ákveðnum	  

hlutum	  og	  stöðum	  eins	  og	  til	  dæmis	  herbergi.	  Þetta	  getur	  haft	  áhrif	  þrátt	  fyrir	  að	  börn	  

séu	  jákvæð	  gangvart	  hvort	  öðru	  og	  því	  mikilvægt	  að	  móta	  venjur	  og	  reglur	  á	  heimilinu	  

um	   umgengni	   og	   eigur	   hvers	   og	   eins	   fjölskyldumeðlims.	   Stjúpsystkinatengsl	   taka	   sinn	  

tíma	   að	   þróast	   og	   foreldrar	   mega	   ekki	   ofgera	   hlutina	   til	   að	   skapa	   góð	   tengsl	   milli	  

stjúpsystkina	  og	  foreldrar	  þurfa	  einnig	  að	  vera	  raunsæir	  (Baham	  og	  fleiri,	  2008).	  

Ihinger-‐Tallman	   (1987)	   setti	   fram	   þó	   nokkrar	   kenningar	   varðandi	   það	   af	   hverju	  

samband	  systkina,	  bæði	  al-‐,	  hálf-‐	  og	  stjúpsystkina,	  þroskast	  eða	  mistekst	  að	  þroskast	   í	  

stjúpfjölskyldum	  eftir	  skilnað.	  Hún	  taldi	  að	  það	  væri	  óeðlileg	  pressa	  á	  stjúpsystkini	  til	  að	  

þykja	   vænt	   um	   hvort	   annað.	   Hún	   taldi	   að	   stjúpsystkini	   væru	   líklegri	   til	   að	   tengjast	  

böndum	  ef	  þau	  eru	  í	  góðu	  sambandi	  og	  deila	  saman	  reynslu,	  svo	  sem	  atburði	  sem	  þau	  

upplifðu	  saman.	  Einnig	  sagði	  hún	  að	  stjúpsystkini	  væru	  líklegri	  til	  að	  tengjast	  böndum	  ef	  

til	   staðar	   væri	   umhverfi	   sem	   ýtir	   undir	   tilfinningaleg	   tengsl.	   Má	   þar	   nefna	   frelsi	   til	  

tjáningar,	   lítil	   samkeppni	   um	   umhyggju	   ásamt	   aðstæðum	   fyrir	   gagnkvæmt	   traust	   þar	  

sem	  þau	  þurfa	   að	   geta	   treyst	   á	   hvort	   annað.	   Það	   stuðlar	   einnig	   að	   góðu	   sambandi	   ef	  

stjúpsystkini	  eru	  á	   svipuðum	  aldri,	   af	   sama	  kyni,	  hafa	   svipaða	   reynslu	  og	   svipuð	  gildi	   í	  

lífinu.	  Meiri	  líkur	  eru	  á	  góðu	  sambandi	  milli	  stjúpsystkina	  ef	  það	  er	  meira	  að	  græða	  á	  því	  

en	   tapa	   hvað	   varðar	   vinskap	   þeirra	   á	   milli	   og	   ef	   það	   er	   gagnkvæmur	   skilningur	   og	  

jafnrétti	  þegar	  kemur	  að	  því	  að	  gefa	  hluti	  upp	  á	  bátinn	  sem	  þau	  voru	  bæði	  vön	  úr	  fyrra	  

foreldrasambandi	  (Ganong	  og	  Colman,	  2004).	  

5.2 Samband	  milli	  stjúpforeldra	  og	  stjúpbarna	  

Samband	   stjúpbarna	   og	   stjúpforeldra	   er	  meðal	   þess	   sem	   getur	   haft	   áhrif	   á	   samband	  

stjúpsystkina.	  Þegar	  ágreiningur	  kemur	  upp	  í	  sambandi	  milli	  stjúpforeldra	  og	  stjúpbarna	  

getur	  hann	  myndast	  vegna	  óraunhæfra	  hugmynda	  og	  ólíkra	  skoðana	  þeirra	  á	  því	  hvert	  

hlutverk	   stjúpforeldrisins	   er.	   Góður	   hugur	   fylgir	   flestum	   stjúpforeldrum	   og	   hafa	   þeir	  

löngun	   til	   að	   hlutirnir	   gangi	   vel.	   Þegar	   kemur	   að	   aga	   og	   umönnun	   vilja	   stjúpforeldrar	  

standa	   sig	   vel.	   Átök	   geta	   komið	   upp	   ef	   stjúpbörnin	   eru	   ekki	   á	   sama	  máli	   og	   hafna	   til	  

dæmis	  afskiptum	  stjúpforeldris	  af	   samskiptum	  þeirra	  við	  kynforeldrið.	  En	  ekki	  eru	  það	  

einungis	   stjúpbörnin	   og	   stjúpforeldrarnir	   sem	   geta	   haft	   mismunandi	   hugmyndir	   um	  

hlutverk	   stjúpforeldrisins	   gagnvart	   stjúpbörnunum	   heldur	   geta	   kynforeldrar	   og	  

stjúpforeldrar	   einnig	   deilt	   um	   þetta	   hlutverk.	   Oft	   gerir	   kynforeldri	   kröfur	   um	   að	  

stjúpforeldri	  byrji	  undir	  eins	  að	  sinna	  foreldrahlutverkinu	  og	  getur	  stjúpforeldri	  átt	  það	  

til	   að	   taka	   að	   sér	   meiri	   umönnun	   en	   það	   raunverulega	   ræður	   við	   (Valgerður	  

Halldórsdóttir,	  2005).	  

Flest	  börn	  og	  foreldrar	  þeirra	  njóta	  þess	  að	  vera	  saman.	  Út	  frá	  þeirri	  staðreynd	  hefur	  

athyglinni	  verið	  beint	  að	  því	  hvort	  það	  hafi	  áhrif	  á	  velferð	  barnsins	  ef	  sambandið	  eykst	  

milli	  barna	  og	  stjúpforeldrisins,	  sem	  það	  býr	  ekki	  hjá	   (Pryor,	  2014).	  Amato	  og	  Gilbreth	  

fundu	  út	   að	   sambandið	   sem	   slíkt	   hafði	   lítil	   áhrif	   á	   niðurstöðurnar	   fyrir	   börnin.	  Nánd	   í	  

sambandinu	   hefur	   nokkur	   áhrif	   en	   sá	   þáttur	   sem	   skiptir	   mestu	   máli	   er	   gæði	  

foreldrahlutverksins.	  Að	  því	  takmarki	  að	  foreldrið	  sem	  barnið	  býr	  ekki	  hjá	  tekur	  þátt	  í	  lífi	  

síns	  barns	  og	  styður	  það	  og	  fylgist	  með	  því,	  sem	  miðar	  að	  aukinni	  velferð	  barnsins.	  Þessi	  

tegund	  af	  uppeldi	  er	  áreiðanleg.	  Að	  sjálfsögðu	  er	  erfitt	  að	  vera	  þátttakandi	  sem	  foreldri	  

ef	  þú	  sérð	  barnið	  þitt	  sjaldan	  en	  það	  sem	  skiptir	  mestu	  máli	  er	  að	  muna	  að	  samband	  í	  

sjálfu	  sér	  er	  ekki	  mikilvægasti	  þátturinn	  (Amato	  og	  Gilbreth,	  1999).	  

Börnum	   getur	   fundist	   stjúpforeldrarnir	   fara	   yfir	   línur	   og	   sinna	   verkum	   sem	   þeim	  

finnst	   að	   foreldrar	   þeirra	   eigi	   að	   sinna	   og	   reyna	   þá	   stundum	   að	   setja	   stjúpforeldrum	  

sínum	  mörk.	  Önnur	  börn	  reyna	  að	  koma	  sér	  undan	  snertingu	  stjúpforeldrisins	  og	  nálægð	  

meðal	  annars	  með	  því	  að	  sleppa	  því	  að	  kyssa	  góða	  nótt.	  Fyrst	  um	  sinn	  er	  sjálfsagt	  mál	  að	  

virða	   það	   að	   börnin	   kæri	   sig	   ekki	   um	   slíka	   nálægð.	   Stjúpforeldri	   sem	   tekur	   þessari	  

hegðun	  barnsins	   illa	   og	   fer	   að	   saka	   foreldrið	   um	   lélegt	   uppeldi,	   til	   dæmis	  með	  því	   að	  

halda	   því	   fram	   að	   barnið	   sé	   með	   dónaskap	   þarf	   að	   finna	   nýja	   leið	   til	   að	   koma	   sér	   í	  

mjúkinn	  hjá	  barninu	  og	  hafa	  áhrif	  á	  heimilinu	  (Valgerður	  Halldórsdóttir,	  2012).	  

Börn	  sem	  búa	  ekki	  á	  heimilinu	  eru	  einnig	  í	  erfiðri	  stöðu.	  Þau	  koma	  í	  heimsókn	  til	  að	  

eyða	   tíma	   með	   kynforeldri	   sínu	   en	   geta	   svo	   á	   endanum	   eytt	   meiri	   tíma	   með	  

stjúpforeldrinu	  ef	  kynforeldrið	  er	  upptekið.	  	  Það	  getur	  verið	  mjög	  gott	  fyrir	  stjúpforeldra	  

og	  stjúpbörn	  að	  eyða	  tíma	  saman	  og	  styrkja	  tengslin	  en	  þó	  er	  mikilvægt	  að	  ofgera	  ekki	  

hlutunum.	  Hætta	  er	  á	  að	  barnið	  verði	  fyrir	  vonbrigðum	  þó	  stjúpforeldrið	  reyni	  að	  gera	  

heimsóknina	  ánægjulega	  og	  það	  getur	  komið	  niður	  á	  samskiptum	  þeirra.	  Ef	  góð	  tengsl	  

eiga	  að	  myndast	  milli	  stjúpforeldra	  og	  stjúpbarna	  er	  vinátta	  grundvallaratriði.	  Foreldrar	  í	  

stjúpfjölskyldum	  þurfa	  að	  gera	  sér	  grein	  fyrir	  því	  hverju	  er	  hægt	  að	  búast	  við	  varðandi	  

vald	   og	   ábyrgð	   á	   umönnun	  barnanna.	   Þau	   þurfa	   að	   ræða	   þessar	   hugmyndir	   sínar	   um	  

stjúpforeldrahlutverkið	  og	  önnur	  mál	  sem	  snerta	  börnin.	  Sambandið	  milli	  stjúpforeldra	  

og	   stjúpbarna	   getur	   orðið	   jafn	   náið	   og	  milli	   kynforeldra	   og	   barna.	   Stjúpforeldri	   getur	  

verið	  góð	  viðbót	  í	  líf	  stjúpbarna	  þó	  stjúpforeldrið	  komi	  ekki	  í	  stað	  kynforeldris,	  tengslin	  

og	  samskiptin	  verða	  að	  fá	  að	  þróast	  (Valgerður	  Halldórsdóttir,	  2005).	  

Nokkrir	  þættir	  eru	  áberandi	  fyrir	  sambandið	  milli	  stjúpforeldra	  og	  stjúpbarna.	  Aldur	  

barnanna	   þegar	   stjúpfjölskylda	   myndast	   er	   lykilþáttur	   sem	   hefur	   áhrif	   á	   sambandið.	  

Þegar	  börnin	  eru	  ung	  eru	  stjúpforeldrarnir	  líklegri	  til	  að	  taka	  þátt	  í	  barnauppeldinu	  sem	  

stuðlar	   að	   nánd.	   Yngri	   börn	   eru	   einnig	   jákvæðari	   en	   unglingar	   fyrir	   því	   að	   vera	   opin	  

gagnvart	   nánu	   sambandi	   við	  nýja	   foreldrafyrirmynd.	   Ef	   börn	  eru	   á	  unglingsaldri	   þegar	  

stjúpfjölskylda	   myndast	   eru	   minni	   líkur	   á	   að	   sambandið	   milli	   þeirra	   og	   stjúpforeldris	  

verði	  náið	  og	  unglingarnir	  eru	  líklegri	  til	  að	  vilja	  að	  stjúpforeldrið	  sé	  vinur	  þeirra	  frekar	  

en	  foreldrafyrirmynd	  (Pryor,	  2014).	  

Kyn	   skiptir	   einnig	   máli	   þegar	   kemur	   að	   sambandinu	   milli	   stjúpbarna	   og	  

stjúpforeldra.	  Stúlkur	  hafa	   tilhneigingu	   til	  að	  mynda	  náin	   tengsl	  við	  einhleypar	  mæður	  

sínar	  og	  sjá	  því	  stjúpfeður	  sína	  sem	  átroðning	  inn	  í	  þeirra	  tengsl.	  Stjúpfeður	  og	  drengir	  

geta	   hins	   vegar	   deilt	   áhugamálum	   eins	   og	   til	   dæmis	   íþróttum	   sem	   stuðlar	   að	   nánu	  

sambandi	   þeirra	   á	  milli.	   Drengir	   eiga	   auðveldara	   en	   stúlkur	  með	   að	   laga	   sig	   að	   þessu	  

nýja	  sambandi	  (Pryor,	  2014).	  

Ef	  stjúpfeður	  eiga	  börn	  utan	  heimilisins	  sem	  þeir	  eru	  í	  reglulegu	  sambandi	  við,	  gæti	  

þeim	   fundist	   erfitt	   að	   eiga	   náin	   sambönd	   við	   stjúpbörnin	   ef	   líffræðilegu	   börnin	   eru	  

afbrýðisöm	  út	  í	  börnin	  sem	  hann	  býr	  með.	  Einnig	  geta	  þeir	  foreldrar	  sem	  börnin	  búa	  ekki	  

hjá	  haft	  áhrif	  á	  sambandið	  milli	  barnanna	  og	  stjúpforeldrisins.	  Foreldrið	  sem	  barnið	  býr	  

ekki	  með	  gæti	  fundið	  fyrir	  afbrýðisemi	  og	  barninu	  farið	  að	  finnast	  eins	  og	  stjúpforeldrið	  

sé	  að	  reyna	  að	  koma	  í	  stað	  þess	  foreldris	  sem	  það	  býr	  ekki	  hjá.	  Þá	  gætu	  foreldrar	  einnig	  

reynt	   að	   koma	   í	   veg	   fyrir	   að	   vinátta	   myndist	   milli	   stjúpforeldris	   og	   stjúpbarns.	  

Stjúpbörnum	  gæti	  einnig	  þótt	  þau	  vera	  að	  svíkja	  foreldrið	  sem	  það	  býr	  ekki	  hjá	  með	  því	  

að	   verða	  of	   náin	   stjúpforeldrinu.	   Það	  hvernig	   sambandið	  þróast	  milli	   stjúpforeldris	   og	  

stjúpbarns	   getur	   svo	   haft	   áhrif	   á	   hvernig	   sambandið	   þróast	  milli	   stjúpsystkina	   (Pryor,	  

2014).	  	  

Í	   dag	  hefur	   lítill	   hluti	   stjúpforeldra	   framfærsluskyldu	  gagnvart	   stjúpbörnum	  sínum.	  

Við	   slit	   skráðrar	   sambúðar	  eða	   skilnað	   fellur	   framfærsluskylda	   stjúpforeldris,	   sem	  haft	  

hefur	   forsjá,	   niður	   (Valgerður	  Halldórsdóttir,	   2012).	   Árið	   2006	   varð	   sameiginleg	   forsjá	  

við	  skilnað	  og	  sambúðarslit	  að	  meginreglu	  og	  við	  það	  fækkaði	  þeim	  foreldrum	  sem	  fóru	  

einir	  með	   forsjá	   barna	   sinna	   og	   þar	  með	   stjúpforeldrum	   sem	  höfðu	   framfærsluskyldu	  

samkvæmt	  lögum	  (Hagstofa	  Íslands,	  2010).	   	  

5.3 Kynferðisleg	  spenna	  milli	  stjúpsystkina	  

Einstaklingar	   sem	   byrja	   samband	   og	   eiga	   börn	   úr	   fyrri	   samböndum	   vilja	   oft	   að	   börn	  

þeirra	  líti	  á	  hvert	  annað	  sem	  systkini	  en	  það	  er	  alls	  ekki	  sjálfgefið	  að	  svo	  verði.	  Sambönd	  

stjúpsystkina	  geta	  verð	  allt	  frá	  því	  að	  finnast	  hvert	  annað	  ekki	  koma	  sér	  við	  og	  yfir	  í	  að	  

líta	   á	   stjúpsystkini	   sín	   sem	   systkini	   sín.	   Spurning	   er	   hvort	   það	   sé	   athugavert	   ef	  

stjúpsystkini	   verði	   par	   og	   laðist	   að	   hvort	   öðru	   kynferðislega	   þar	   sem	   þau	   eru	   ekki	  

blóðtengd.	  Stjúpsystkini	  mega	  giftast	  ef	  þau	  vilja	  því	  samkvæmt	  íslenskum	  lögunum	  er	  

ekkert	   sem	   bannar	   það	   en	   aftur	   á	  móti	   þarf	   afstaða	   fólks	   ekki	   að	   endurspegla	   lögin.	  

Engin	   líffræðileg	   tengsl	   eru	   á	   milli	   stjúpsystkina	   og	   telur	   fólk	   því	   ekki	   geta	   verið	   um	  

sifjaspell	  að	  ræða	  á	  meðan	  aðrir	  vilja	  meina	  að	  kynferðisleg	  spenna	  milli	  stjúpsystkina	  sé	  

sifjaspell	  (Valgerður	  Halldórsdóttir,	  2012).	  Þessu	  er	  eins	  farið	  í	  Bandaríkjunum	  því	  í	  öllum	  

fylkjum	   er	   hjónaband	   og	   kynlíf	   milli	   fólks	   sem	   er	   blóðtengt	   bannað.	   Mörg	   fylki	   hafa	  

fundið	  út	  að	  þessi	  takmörkun	  á	  ekki	  við	  um	  kynlíf	  eða	  hjónaband	  milli	  fjölskyldumeðlima	  

sem	   eru	   ekki	   blóðtengdir,	   eins	   og	   til	   dæmis	   stjúpsystkini	   eða	   milli	   stjúpbarns	   og	  

stjúpforeldris.	   Í	   nokkrum	   fylkjum	   hefur	   lögunum	   því	   verið	   breytt	   til	   að	   vernda	   börn	   í	  

stjúpfjölskyldum	  fyrir	  misnotkun	  (Lintermans,	  2010).	  

Það	  eru	  ýmsir	  þættir	  sem	  horft	  er	   til	  þegar	  ástarsamband	  stjúpsystkina	  er	  skoðað.	  

Þau	  geta	  hafa	  alist	  upp	  saman	  eða	  kynnst	  þegar	  komið	  er	  fram	  á	  fullorðinsaldur	  og	  líta	  

þá	   síður	   á	   sig	   sem	   stjúpsystkini.	   Einnig	   geta	   þau	   neyðst	   til	   að	   hafa	   samskipti	   þar	   sem	  

foreldrar	  þeirra	  eru	  par	  en	  eru	  annars	  ókunn	  hvort	  öðru	  og	   svo	  getur	  haft	  áhrif	  hvort	  

þau	  eigi	   sameiginlegt	  hálfsystkini	   eða	  ekki.	  Auðveldast	   væri	   ef	   stjúpsystkini	   finndu	   sér	  

maka	   utan	   stjúpfjölskyldunnar	   þó	   ekki	   sé	   hægt	   að	   alhæfa	   um	   ástarsamband	  

stjúpsystkina.	  Það	  gæti	  haft	  afleiðingar	  ef	  hnökrar	  kæmu	  í	  sambandið	  því	  hætta	  er	  á	  að	  

stjúpsystkini	   vilji	   þá	   ekki	   lengur	   tilheyra	   fjölskyldunni	   og	   börn	   hætta	   að	   vilja	   koma	   til	  

foreldra	  sinna	  sem	  búa	  með	  hinu	  stjúpsystkininu	  (Valgerður	  Halldórsdóttir,	  2012).	  

William	   R.	   Beer	   kom	   fram	   með	   tvo	   þætti	   sem	   mögulega	   hvata	   til	   kynferðislegs	  

athæfis	  milli	  stjúpsystkina.	  Fyrri	  er	  sá	  að	  allt	  andrúmsloftið	  í	  stjúpfjölskyldu	  er	  kyngert.	  Í	  

hinni	  hefðbundu	  fjölskyldu	  hefur	  andrúmsloftið	  sem	  var	  viðverandi	  á	  sætabrauðsdögum	  

foreldranna	  róast	  niður	  áður	  en	  börnin	  koma	  inn	  í	  myndina	  á	  meðan	  sætabrauðsdagar	  

foreldra	   í	   stjúpfjölskyldum	  eiga	  sér	  stað	  fyrir	   framan	  börnin.	  Seinni	  er	  að	  boð	  og	  bönn	  

gegn	   kynferðislegu	   athæfi	   milli	   stjúpsystkina	   eru	   bæði	   löglega	   og	   samfélagslega	  mun	  

óskýrari	  heldur	  en	  gegn	  kynferðislegu	  athæfi	  milli	  systkina	  (Cicirelli,	  1995).	  	  

Þrátt	  fyrir	  að	  stjúpsystkini	  gætu	  hafið	  ástarsamband	  sem	  hefur	  áhrif	  á	  fjölskylduna	  

má	   ekki	   gleyma	   því	   að	   foreldrar	   ungra	   hjóna	   geta	   orðið	   ástfangin.	   Hægt	   er	   að	   spyrja	  

hvort	   samband	  ungu	  hjónanna	   sé	  þá	   sifjaspell	   eða	  hvort	   áhuginn	  gagnvart	  uppkomnu	  

börnunum	  aukist	  þar	  sem	  stjúpforeldrið	  er	  einnig	  orðið	  tengdaforeldri	  barnsins.	  Eins	  og	  

áður	  sagði	  er	  erfitt	  að	  alhæfa	  um	  ástarsamband	  stjúpsystkina	  en	  reglur	  þurfa	  að	  gilda	  á	  

öllum	  heimilum	  um	  gagnkvæma	  virðingu	  allra	   aðila	  og	   gefa	   til	   kynna	  hvaða	  hegðun	  á	  

heimilinu	   sé	   óviðeigandi	   og	   hvaða	   hegðun	   sé	   viðeigandi.	   Erfitt	   er	   að	   koma	   í	   veg	   fyrir	  

ástarsamband	  stjúpsystkina	  því	  slíkt	  getur	  alltaf	  komið	  upp	  í	  stjúpfjölskyldum	  (Valgerður	  

Halldórsdóttir,	  2012).	  

5.4 Hvað	  kalla	  ég	  bróðir	  bróðir	  míns?	  

Börn	  sem	  fæðast	  inn	  í	  stjúpfjölskyldu	  eiga	  að	  minnsta	  kosti	  eitt	  hálfsystkini	  sem	  býr	  ekki	  

endilega	  á	  heimili	  þeirra	  en	  kemur	  og	  fer	  með	  reglulegu	  millibili.	  Sumum	  börnum	  gæti	  

fundist	  hálfsystkinið	  sitja	  eitt	  að	  fjölskyldunni	  og	  upp	  gæti	  komið	  afbrýðisemi	  hjá	  hinum	  

börnunum	  og	   þeim	   fundist	   þau	   vera	   að	  missa	   af	   einhverju.	   Þau	   börn	   sem	   ekki	   búa	   á	  

heimilinu	  gætu	  átt	  önnur	  stjúpsystkini	  eða	  hálfsystkini	  á	  hinu	  heimilinu	  sem	  hálfsystkinið	  

þekkir	   ekki.	   Upp	   hefur	   komið	   umræða	   um	   að	   það	   vanti	   orð	   yfir	   þau	   börn	   sem	   eiga	  

sameiginleg	   systkini	   en	   ekki	   foreldra	   í	   sambúð.	   Í	   því	   samhengi	   hefur	   orðið	  

„svilbróðir/systir“	  verið	  notuð	  yfir	  þau	  börn	  eiga	  sama	  bróður	  og	  systur	  en	  eru	  annars	  

ótengd.	  Hægt	  er	  að	  efla	  tengslanet	  barna	  og	  fullorðinna	  með	  því	  að	  kynna	  þennan	  hóp	  

ef	   aðstæður	   leyfa	   og	   ef	   fólk	   er	   jákvætt	   gagnvart	   þessum	   kynnum	   (Valgerður	  

Halldórsdóttir,	  2012).	  

Það	   sem	  hamlar	  einna	  helst	   samskiptunum	   í	   stjúpfjölskyldum	  er	  hvernig	  á	   að	   tala	  

um	   þau.	   Það	   hindrar	   viðurkenningu	   á	   þeim	   og	   er	   vöntun	   á	   nýjum	   hugtökum	   yfir	   ný	  

fjölskyldutengsl	   og	   hlutverk.	   Andrew	   Cherlin	   líkti	   seinna	   hjónabandi	   við	   „ófullkomna	  

stofnun“.	   Hann	   sagði	   að	   sá	   vandi	   sem	   stjúpfjölskyldan	   glímir	   við	   er	   að	   stórum	   hluta	  

vegna	   skorts	   á	   stuðningi	   frá	   stofnunum	   samfélagsins.	   Vöntun	   er	   á	   skilgreiningu	   á	  

hlutverki	   stjúpfjölskyldunnar	   í	   vestrænu	   samfélagi	   og	   skortur	   á	   hugtökum	   sem	   lýsa	  

fjölskyldumeðlimum.	  Skortur	  er	  einnig	  á	  leiðsögn	  fyrir	  stjúpfjölskyldur	  og	  taka	  lögin	  illa	  

mið	  af	  þeim	  (Cherlin,	  1978).	  	  

6 Rannsóknir	  
Þær	  rannsóknir	  sem	  gerðar	  hafa	  verið	  á	  vesturlöndum	  á	  stjúpfjölskyldutengslum	  benda	  

allar	  á	  að	  vöntun	  sé	  á	  fleiri	  rannsóknum.	  Þá	  er	  sérstaklega	  þörf	  á	  fleiri	  rannsóknum	  um	  

þá	   þætti	   sem	   geta	   eflt	   og	   styrkt	   stjúpsystkinatengsl.	   Einnig	   er	   þörf	   á	   að	   rannsaka	  

stjúpfjölskylduna	   í	   heild	   því	   það	   eru	   fleiri	   aðilar	   en	   stjúpsystkini	   sem	   koma	   inn	   í	  

fjölskylduna	  eins	  og	  stjúpafar	  og	  ömmur	  og	  getur	  þetta	  nýja	  fjölskylduform	  haft	  áhrif	  á	  

heimilishald	  og	  fjölskyldulífið	  (Baham	  og	  fleiri,	  2008).	  

Þó	   svo	   að	   megnið	   af	   rannsóknum	   á	   stjúpfjölskyldum	   einblíni	   á	   börn,	   hefur	   lítilli	  

athygli	   verið	   beint	   að	   mögulegum	   breytingum	   sem	   geta	   átt	   sér	   stað	   við	   að	   bæta	  

stjúpsystkini	   eða	   hálfsystkini	   í	   fjölskylduna.	   Margir	   rannsakendur	   taka	   fyrir	   eitt	   barn	  

þegar	  safna	  á	  saman	  og	  greina	  gögn	  um	  stjúpfjölskyldur	  svo	  lítið	  er	  vitað	  um	  hvaða	  áhrif	  

það	   gæti	   haft	   á	   systkini	   að	   foreldrar	   þeirra	   gifti	   sig	   aftur.	   Þær	   rannsóknir	   sem	   gerðar	  

hafa	  verið	  á	  samskiptum	  milli	  systkina,	  hálf-‐,	  stjúp-‐	  og	  alsystkina,	  sýna	  að	  þau	  geta	  haft	  

margskonar	  áhrif	  á	  fjölskyldulífið.	  Þær	  rannsóknir	  hafa	  einnig	  fundið	  nokkurn	  mun	  milli	  

stjúpsystkina	  og	  systkina	  í	  öðrum	  fjölskyldutegundum	  og	  sýna	  að	  samband	  stjúpsystkina	  

er	   ekki	   jafn	   sterkt	   og	   samband	  alsystkina,	   bæði	   í	   barnæsku	  og	   á	   fullorðins	   árum,	  þó	   í	  

sumum	   tilfellum	   geti	   það	   orðið	   (Ganong	   og	   Colman,	   2004).	   Á	   heildina	   litið	   benda	  

rannsóknir	  á	  að	  sambönd	  milli	   stjúpsystkina	  eru	  hvorki	  mjög	   jákvæð	  né	  mjög	  neikvæð	  

(Anderson,	  1999).	  

6.1 Innlendar	  rannsóknir	  
Á	   Íslandi	   eru	   rannsóknir	   á	   stjúpsystkinum	   fátíðar.	   Sigrún	   Júlíusdóttir	   gerði	   rannsókn	  

meðal	   nemenda	   í	   þriðja	   bekk	   í	   framhaldsskóla	   um	   ungt	   fólk	   og	  

fjölskyldugildi.	   Þar	   kom	   fram	   að	  mörg	   börn	   hafa	   upplifað	   breytingar	   eins	   og	   flutning,	  

lakari	   fjárhag,	   aukna	   ábyrgð	   og	   minni	   fjölskyldustuðning.	   Niðurstöður	   sýndu	   að	  

ungmennin	  vildu	  almennt	  vera	  í	  góðu	  sambandi	  við	  foreldra	  sína,	  óskuðu	  eftir	  að	  verja	  

meiri	   tíma	  með	  þeim	  og	  vildu	  að	   foreldrar	  þeirra	  væru	  meiri	  þátttakendur	   í	   lífi	  þeirra.	  

Skilnaðarbörn	  óskuðu	   í	   ríkari	  mæli	   eftir	   auknum	   fjölskyldusamskiptum	  en	  önnur	  börn.	  

Einnig	  kom	  í	  ljós	  að	  börn	  sem	  upplifað	  hafa	  skilnað	  foreldra	  sinna	  taka	  meiri	  þátt	  í	  eigin	  

uppihaldi	  en	  önnur	  börn	  (Sigrún	  Júlíusdóttir	  og	  fleiri,	  2008).	  Ekki	  er	  fjallað	  	  um	  samband	  

stjúpsystkina	  hér	  en	  kannski	  hefði	  verið	  ástæða	  til	  að	  kanna	  hvort	  munur	  væri	  á	  þeim	  

sem	  bjuggu	  með	  einhleypum	  foreldrum	  og	  þeim	  sem	  voru	  í	  stjúpfjölskyldum.	  	  

Ólöf	   Lára	  Ágústsdóttir	   gerði	   rannsókn	  um	  væntingar	   foreldra	   til	   greiðsluþátttöku	   í	  

stjúpfjölskyldum.	  Niðurstöður	  hennar	  leiddu	  í	  ljós	  að	  börn	  fá	  minni	  fjárhagslega	  aðstoð	  

ef	  þau	  eru	  aðeins	  í	  vissri	  umgengni	  við	  foreldra	  sína	  heldur	  en	  ef	  þau	  búa	  á	  sama	  heimili.	  

Niðurstöður	  hennar	   sýndu	  einnig,	   eins	  og	  niðurstöður	   Sigrúnar,	   að	   skilnaðarbörn	   taka	  

meiri	  þátt	   í	  eigin	  uppihaldi.	  Greiðsluþátttaka	   foreldra	  og	  stjúpforeldra	   fer	  eftir	  gæðum	  

tengsla	  við	  börnin.	  Allir	  þátttakendur	  rannsóknarinnar	  vildu	  sjá	  breytingar	  á	   lögum	  um	  

meðlagsgreiðslur	  (Ólöf	  Lára	  Ágústsdóttir,	  2013).	  

6.2 Erlendar	  rannsóknir	  
Þeir	   sem	   hafa	   rannsakað	   stjúpsystkinatengsl	   telja	   að	   samband	   og	   tengsl	   stjúpsystkina	  

geti	  orðið	  jafn	  góð	  og	  alsystkinatengsl	  ef	  öll	  systkinin	  í	  fjölskyldunni	  búa	  á	  sama	  stað	  og	  

eru	  ákveðin	  í	  að	  þetta	  nýja	  fjölskylduform	  muni	  ganga	  upp.	  En	  það	  sem	  getur	  haft	  áhrif	  á	  

samskiptin	   eru	  ef	   eitthvað	  af	   systkinunum	  búa	   langt	   í	   burtu	  og	  einnig	  hefur	  það	  áhrif	  

hversu	  oft	  þau	  systkini	  koma	  í	  heimsókn	  (Baham	  og	  fleiri,	  2008).	  	  

Gerð	  var	  rannsókn	  til	  að	  meta	  geðheilsu,	  byggingu	  mismunandi	  systkinahópa,	  gæði	  

systkinasambanda	  og	  einkenni	  þeirra.	  Þar	  voru	  tekin	  3.198	  viðtöl	  við	  börn.	  Niðurstöður	  

rannsóknarinnar	   leiddu	   í	   ljós	   að	   það	   að	   eyða	   tíma	  með	   systkinum	   var	   tengt	   við	   betri	  

geðheilsu	  hjá	  hálf-‐	  og	  stjúpsystkinum	  en	  ekki	  alsystkinum	  (Yuan,	  2009).	  Fyrri	  rannsóknir	  

um	  deilur	  milli	  systkina	  sýna	  að	  deilur	  milli	  líffræðilegra	  systkina	  eru	  örlítið	  hærri	  miðað	  

við	  hjá	  hálf-‐	  og	  stjúpsystkinum	  og	  gæti	  það	  skýrt	  þennan	  mun	  (Peterson	  og	  Bush,	  2013).	  

Í	  doktorsritgerð	  Kristinu	  Larson	  Sjöberg	  kemur	  fram	  að	  börn	  tóku	  foreldra	  sína	  fram	  

yfir	   stjúpforeldrana	   og	   voru	   almennt	   tengdari	   þeim	   en	   stjúpforeldrum.	   Börnin	   töldu	  

einnig	  að	  þeim	  bæri	  meiri	  skylda	  til	  að	  gæta	  alsystkina	  sinna	  en	  hálfsystkina	  en	  tengslin	  

við	   stjúpsystkini	   voru	   flóknari.	   Ekki	   voru	   öll	   stjúpsystkini	   í	   nánum	   tengslum	   (Sjöberg,	  

2000).	  

7 Lög	  
Í	   þessum	   kafla	   verður	   fjallað	   um	   lög	   sem	   varða	   stjúpfjölskyldur.	   Í	   barnalögum	   nr.	  

76/2003	  er	  fjallað	  um	  forsjá	  og	  framfærslu	  foreldra	  eftir	  skilnað.	  Ólíkar	  aðstæður	  barna	  

eftir	  skilnað,	  svo	  sem	  hvort	  þau	  eigi	  lögheimili	  hjá	  móður	  eða	  föður	  eða	  hvort	  þau	  hafi	  

regluleg	   samskipti	   við	  það	   foreldri	   sem	  það	  býr	   ekki	   hjá,	   gera	   löggjafanum	  erfitt	   fyrir.	  

Erfitt	   er	   að	   setja	   lög	   sem	   ná	   utan	   um	   allar	  mögulegar	   aðstæður	   varðandi	   framfærslu	  

barna	  svo	  allir	  verði	  sáttir	  (Valgerður	  Halldórsdóttir,	  2012).	  Í	  erfðalögum	  nr.	  8/1962	  eru	  

réttindi	  stjúpforeldra	  og	  stjúpbarna	  gerð	  skil	  varðandi	  arf	  innan	  stjúpfjölskyldna.	  	  

7.1 Barnalög	  nr.	  76/2003	  
Samkvæmt	   28.	   grein	   barnalaga	   nr.	   76/2003	   á	   barn	   rétt	   á	   forsjá	   annars	   eða	   beggja	  

foreldra	  sinna	  þar	  til	  það	  verður	  sjálfráða	  og	  eru	  foreldrarnir	  jafnframt	  forsjárskyldir	  við	  

það.	   Það	   foreldri	   sem	   fer	  með	   forsjá	   barns	   er	   lögformlegur	   fulltrúi	   barnsins	   og	   einnig	  

felur	   forsjáin	   í	   sér	   rétt	   og	   skyldu	   foreldrisins	   til	   að	   ákveða	   búsetu	   barnsins	   og	   ráða	  

persónulegum	  högum	  þess.	  Eftir	  því	  sem	  aldur	  og	  þroski	  barns	   leyfir	  ber	  foreldrum	  að	  

hafa	   samráð	   við	   barns	   sitt	   áður	   en	  málefni	   þess	   eru	   ákveðin	   og	   eftir	   því	   sem	   barnið	  

eldist	  og	  þroskast	  skal	  afstaða	  þess	   fá	  aukið	  vægi.	  Hvort	   foreldrar	  búa	  saman	  eða	  ekki	  

eða	   hver	   hjúskaparstaða	   þeirra	   var	   við	   getnað	   eða	   fæðingu	   barns	   hefur	   ekki	   áhrif	   á	  

hvort	  þeirra	  hefur	  forsjá.	  Til	  að	  tryggja	  framfærslu	  barnsins	  greiðir	  það	  foreldri	  sem	  ekki	  

á	  sama	  lögheimili	  og	  barnið	  hinu	  foreldrinu	  meðlag.	  Stundum	  semja	  foreldrar	  um	  þetta	  

með	  öðrum	  hætti.	   Lágmarksupphæð	  meðlags	  er	  ákveðin	  af	  hinu	  opinbera	  en	  ekki	  eru	  

allir	   sammála	   hvort	   sú	   upphæð	   dugi	   til	   framfærslu	   barns	   eða	   ekki	   (Valgerður	  

Halldórsdóttir,	  2012).	  

Samkvæmt	   31.	   grein	   barnalaga	   nr.	   76/2003	   segir	   að	   ef	   annað	   hefur	   ekki	   verið	  

ákveðið	   fara	   foreldrar	  með	  sameiginlega	   forsjá	  barns	  sín	  eftir	  skilnað	  og	  slit	   sambúðar	  

sem	  hefur	  verið	  skráð	  í	  þjóðskrá.	  Hafi	  foreldri	  hins	  vegar	  farið	  eitt	  með	  forsjá	  barns	  síns	  

geta	   foreldri	   og	   stjúpforeldri	   samkvæmt	   29.	   grein	   barnalaga	   nr.	   76/2003	   samið	   um	  

sameiginlega	   forsjá	   barns.	   Það	   sama	   gildir	   ef	   foreldri	   hefur	   verið	   skráð	   í	   sambúð	   í	  

þjóðskrá	  samfleytt	  í	  eitt	  ár	  með	  öðrum	  en	  hinu	  foreldrinu.	  Þegar	  samningur	  hefur	  verið	  

staðfestur	  af	  sýslumanni	  tekur	  hann	  gildi	  en	  leita	  skal	  umsagnar	  þess	  foreldris	  sem	  ekki	  

fer	  með	   forsjá	   barns.	   Fari	   foreldrar	   barns	  með	   sameiginlega	   forsjá	   hafa	   stjúpforeldrar	  

ekki	  lagalega	  framfærsluskyldu	  gagnvart	  stjúpbarni	  sínu.	  	  

7.2 Erfðalög	  nr.	  8/1962	  
Samkvæmt	  8.	  grein	  erfðalaga	  nr.	  8/1962	  kemur	  fram	  að	  eftirlifandi	  maka	  er	  heimilt	  að	  

sitja	   í	   óskiptu	  búi	  með	  ófjárráða	  börnum	   látins	  maka	   síns,	   sem	  ekki	  eru	  börn	  hans,	  ef	  

forsjáraðili/ar	  barnsins	  veita	  samþykki	  fyrir	  því	  hafi	  hinn	  látni	  ekki	  tekið	  fram	  í	  erfðaskrá	  

að	   skipti	   skulu	   fara	   fram.	   Eftirlifandi	   maki	   á	   einnig	   rétt	   á	   að	   sitja	   í	   óskiptu	   búi	   með	  

fjárráða	  stjúpbörnum	  sínum	  ef	  þau	  veita	  samþykki	  sitt	  til	  þess.	  Ef	  hinn	  látni	  hefur	  mælt	  

fyrir	  um	  það	  í	  erfðaskrá	  að	  eftirlifandi	  maki	  megi	  sitja	  í	  óskiptu	  búi	  hefur	  eftirlifandi	  maki	  

rétt	   á	   setu	   í	   óskiptu	   búi	   með	   stjúpbörnum	   sínum,	   hvort	   sem	   þau	   eru	   fjárráða	   eða	  

ófjárráða.	  	  

Samkvæmt	  14.	  grein	  erfðalaga	  nr.	  8/1962	  segir	  að	  ef	  maki	  hefur	   fengið	   leyfi	   til	  að	  

sitja	   í	   óskiptu	  búi	  með	  ófjárráða	   stjúpbarni	   sínu	   er	   honum	   skylt	   að	   skipta	  með	   sér	   og	  

stjúpbarni,	  ef	  barnið	  krefst	  skipta	  innan	  þriggja	  mánaða	  frá	  því	  sem	  hann	  öðlast	  fjárræði.	  

Komi	   ekki	   krafa	   innan	   þess	   tíma	   getur	   fjárráða	   stjúpbarn	   krafist	   skipta	   samkvæmt	   2.	  

grein	  erfðalaga	  þar	  sem	  kemur	  fram	  að	  maki	  erfir	  1/3	  hluta	  eigna,	  þegar	  börn	  eru	  á	  lífi,	  

en	  2/3	  hluta	  erfa	  börnin	  að	   jöfnu.	  Fjárráða	  stjúpbarn	  getur	  krafist	   skipta	  með	  eins	  árs	  

fyrirvara	  ef	  það	  hefur	  samþykkt	  setu	  í	  óskiptu	  búi.	  	  

8 Kenningar	  
Til	   að	   skilja	   áhrif	   og	   mun	   á	   tengslum	   milli	   systkina	   hvort	   sem	   það	   eru	   alsystkini,	  

hálfsystkini	  eða	  stjúpsystkini	  eru	  kenningar	  mikilvægar	  (Baham	  og	  fleiri,	  2008).	  

8.1 Tengslakenningin	  
John	  Bowlby	   er	   höfundur	   tengslakenningarinnar	   (e.	   Attachment	   theory)	   og	   kom	  hann	  

fram	   með	   hana	   á	   sjötta	   áratug	   síðustu	   aldar.	   Hann	   skoðaði	   meðal	   annars	   þau	  

tilfinningatengsl	  sem	  einstaklingar	  hafa	  þörf	  á	  að	  stofna	  til	  við	  aðra	  einstaklinga.	  Hann	  

sagði	  að	  þó	   líffræðilegu	  þarfirnar	  sem	  eru	  manninum	  meðfæddar,	  væru	  ekki	   til	   staðar	  

væri	  þörf	  einstaklingsins	  á	  öryggi	  og	  vernd	  til	  staðar	  strax	  í	  frumbernsku.	  Þau	  tengsl	  sem	  

einstaklingar	  mynda	  geta	  varað	  alla	  ævi	   (Sadock,	  B.	   J.	  og	  Sadock,	  V.	  A.,	  2007).	  Bowlby	  

taldi	  að	  allir	  einstaklingar	   tilheyrðu	  fjölskyldu	  og	  er	  hún	  stór	  hluti	  af	  þeim	  hópum	  sem	  

eru	   í	   samskiptum	   sín	   á	   milli.	   Samkvæmt	   tengslakenningunni	   hafa	   gæði	   tengsla	   milli	  

umönnunaraðila	   og	   barns	   áhrif	   á	   hvernig	   barni	   tekst	   að	   mynda	   traust	   tengsl,	   meðal	  

annars	  við	  stjúpsystkini	  sín,	  ásamt	  því	  að	  upplifa	  öryggi	  í	  framtíðinni.	  Bowlby	  sagði	  einnig	  

að	  það	  sem	  hefði	  áhrif	  á	  andlega	  heilsu	  barna	  og	  legði	  grunn	  að	  henni	  væri	  sú	  umönnun	  

sem	  barnið	  fær	  á	  sínum	  fyrstu	  æviárum.	  Einnig	  getur	  það	  haft	  áhrif	  á	  sjálfstæði	  barnsins	  

ef	   það	   nær	   ekki	   að	   þróa	   grundvallar	   öryggiskennd	   strax	   í	   frumbernsku.	   Hræðsla	   og	  

óöryggi	   geta	   komið	   upp	   ef	   barnið	   upplifir	   ekki	   það	   öryggi	   sem	   það	   þarfnast	   á	   fyrstu	  

mánuðum	  ævinnar	  og	  getur	  það	  einnig	  haft	  áhrif	  á	  almennan	  þroska	  þess	  (Berk,	  2009).	  	  

8.2 Lífsskeiðakenningar	  
Lífsskeiðakenningar	   eru	   kenningar	   þar	   sem	   athyglinni	   er	   beint	   að	   þróunarferli	   lífs	   og	  

þroska.	   Lífið	   tekur	   sífelldum	  breytingum	  og	   uppsafnaðir	   þættir	   svo	   sem	   atburðir	   geta	  

orðið	  einstaklingi	  til	  framdráttar	  eða	  til	  hindrunar.	  Þá	  geta	  þessir	  þættir	  einnig	  haft	  áhrif	  

á	  seinni	   tíma	  atburði	  og	  velferð	  hans.	  Fjórir	   lykilþættir	  eru	   í	   lífsskeiðakenningunum	  en	  

það	   eru	   tími	   og	   rúm,	   það	   hvenær	   atburðir	   eiga	   sér	   stað	   á	   lífsferli	   einstaklingsins,	  

einstaklingsmunur	   og	   tengingar.	   Þegar	   kemur	   að	   tíma	   og	   rúmi	   er	   sjónum	   beint	   að	  

fjölskyldunni	   í	  víðu	  samhengi,	  til	  dæmis	  eru	  fordómar	  skoðaðir	  á	  þeim	  stað	  og	  tíma	  og	  

hvaða	  áhrif	  þeir	  hafa	  á	  hlutverk	   stjúpforeldra.	  Hvenær	  atburðir	  eiga	   sér	   stað	  á	   lífsferli	  

einstaklingsins	  skiptir	  líka	  máli	  sérstaklega	  til	  að	  skilja	  áhrif	  þeirra.	  Sem	  dæmi	  má	  nefna	  

að	   aldur	   við	   skilnað	   og	   stofnun	   stjúpfjölskyldu	   hefur	   áhrif	   á	   hvernig	   upplifun	  

einstaklingsins	  verður.	  Annað	  dæmi	  er	  þegar	  unglingur	  leitar	  í	  aukið	  sjálfstæði	  og	  reynir	  

að	  slíta	  sig	  frá	  foreldri	  þegar	  ný	  foreldramynd	  verður	  hluti	  af	  fjölskyldu	  hans.	  Þetta	  hefur	  

áhrif	  á	  stjúpfjölskylduna	  í	  heild	  sinni	  þar	  sem	  tengsl	  stjúpforeldris	  og	  barns	  eru	  mikilvæg	  

fyrir	  velferð	  hennar	  í	  heild.	  Þó	  er	  það	  einstaklingsbundið	  hversu	  auðvelt	  einstaklingur	  á	  

með	  að	  aðlagast	  breytingum.	  Þá	  hefur	  áhrif	   í	  hvaða	  samhengi	  og	  hvar	  einstaklingur	  er	  

staddur	  á	  lífsferlinum.	  Tengingar	  segja	  til	  um	  að	  líf	  hvers	  og	  eins	  sé	  tengt	  öðru	  lífi	  og	  er	  

það	   sérstaklega	   mikilvægt	   í	   fjölskyldum.	   Erfitt	   er	   að	   ætla	   að	   skoða	   velferð	  

stjúpfjölskyldna	  og	  virkni	  þeirra	  án	  þess	  að	  einblína	  á	  tengsl	  innan	  og	  utan	  þeirra	  (Pryor,	  

2014).	  

8.3 Fjölskyldukerfiskenningin	  
Fjölskyldukerfiskenningin	   hjálpar	   til	   við	   að	   skilja	   og	   læra	   bæði	   um	   fjölskyldur	   og	  

stjúpfjölskyldur.	   Fjölskylda	   er	   heild	   og	   samanstendur	   af	   einstaklingum	   og	   ólíkum	  

samböndum	   innan	   hennar	   sem	   eru	   öll	   tengd	   og	   gagnháð.	   Frá	   sjónarhorni	  

fjölskyldukerfiskenninga	  er	   fjölskylda	  „kerfi“	   sem	  er	  ekki	   takmarkað	  við	   líffræðileg	  eða	  

lagaleg	  tengsl,	  þetta	  á	  sérstaklega	  við	  í	  stjúpfjölskyldum	  þar	  sem	  fjölskyldumeðlimir	  búa	  

oft	   ekki	   á	   sama	   heimilinu.	   Fjölskyldan	   samanstendur	   af	  mismunandi	   undirkerfum	   þar	  

sem	  hlutverk,	  samskipti	  og	  reglur	  þeirra	  hafa	  áhrif	  á	  hegðun	  fjölskyldumeðlima.	  Sjónum	  

er	  beint	  að	  undirkerfunum	  og	  hvernig	  þau	  vinna	  saman,	  til	  dæmis	  móðir	  og	  barn,	  faðir	  

og	   barn,	   faðir	   og	   móðir	   eða	   faðir,	   móðir	   og	   barn.	   Annars	   vegar	   er	   einblínt	   á	   þessi	  

undirkerfi	   og	   víxlverkandi	   áhrif	   þeirra	   hvert	   á	   annað	   og	   hins	   vegar	   á	   fjölskyldukerfið	   í	  

heild.	   Drifkrafturinn	   í	   samskiptum	   fólks	   eru	   mótvægiskennd	   öfl,	   einstaklingshyggja,	  

samheldni	  og	  samlyndi.	  Einstaklingshyggjan	  byggir	  á	  þörf	  einstaklignsins	  fyrir	  sjálfstæði	  á	  

meðan	   samheldni	   og	   samlyndi	   byggir	   á	   þörf	   einstaklingsins	   til	   að	   tengjast	  

tilfinningaböndum	  (Pryor,	  2014).	  

Fyrir	  stjúpfjölskyldur	  reynir	  á	  marga	  þætti,	  meðal	  annars	  endurskipulagningu,	  óljós	  

hlutverk	   og	   endurskoða	   þarf	   tengslin	   sem	   fyrir	   eru.	   Lykilþátturinn	   í	  

fjölskyldukerfiskenningunni	   er	   hæfni	   fjölskyldna	   til	   að	   koma	   á	   og	   halda	   stöðugleika	  

þegar	  ytri	  breytingar	  verða.	  Þau	  gildi	  og	  þær	  reglur	  sem	  fyrir	  eru	  ásamt	  hollustunni	  við	  

þær	   stjórnar	   stöðugleikanum.	   Reglurnar	   og	   hvatningin	   til	   að	   fara	   eftir	   þeim	   gerir	  

fjölskylduna	   færa	   um	   að	   sýna	   stöðugleika	   þegar	   einstaklingur	   innan	   hennar	   víkur	   frá	  

sameiginlegum	  gildum	  hennar.	  Hæfnin	  til	  að	  endurskipuleggja	  sig	  á	  tímum	  breytinga	  er	  

annar	  þáttur	  tengdur	  hæfni	  fjölskyldunnar	  til	  að	  koma	  á	  stöðugleika.	  Jafnvægið	  þarf	  að	  

vera	   til	   staðar	   á	   milli	   stöðugleika	   og	   sveigjanleika.	   Á	   fyrstu	   stigum	   við	   stofnun	  

stjúpfjölskyldu	  er	  aðlögun	  endurskipulagningar	  mikil	  áskorun,	  það	  er	  	  þegar	  ný	  sambönd	  

og	  reglur	  eru	  að	  komast	  í	  fastar	  skorður.	  Börn	  sem	  eiga	  móður	  sem	  er	  að	  hefja	  sambúð	  

með	  manni	   sem	  á	   börn	   verða	   að	   sætta	   sig	   við	   þá	   staðreynd	   að	  móðir	   þeirra	  mun	   að	  

einhverju	   leyti	   sjá	  um	   foreldrahlutverk	   stjúpsystkina	  þeirra.	  Þá	  kann	  athygli	  hennar	  að	  

dreyfast	  á	  nokkur	  börn	  og	  nýja	  makann.	  Stjúpfaðir	  sem	  kemur	  inn	  í	  stjúpfjölskyldu	  tekst	  

á	  við	  þá	  áskorun	  að	  byggja	  upp	   framkvæmanlegt	   samband	  við	  börn	  maka	  síns	  og	  þau	  

verða	  að	  laga	  sig	  að	  þeim	  aðstæðum	  að	  hafa	  annan	  aðila	  sem	  sér	  um	  foreldrahlutverk	  á	  

heimilinu.	  Þetta	  eru	  dæmi	  um	  þær	  áskoranir	  sem	  stjúpfjölskylda	  þarf	  að	  takast	  á	  við.	  Þá	  

er	   mikilvægt	   er	   að	   hæfni	   stjúpfjölskyldna	   sé	   góð	   þegar	   koma	   þarf	   á	   eða	   halda	  

stöðugleika	  þegar	  ytri	  breytingar	  sem	  þessar	  verða	  (Pryor,	  2014).	  

8.4 Fjölskyldu	  seigla	  	  
Fjölskyldu	  seigla	  (e.	  Family	  resilience)	  hefur	  verið	  skilgreind	  á	  nokkra	  mismunandi	  vegu	  

en	  ekki	  er	  til	  nein	  algild	  skilgreining.	  Stjúpfjölskyldur	  eru	  ekki	  eina	  fjölskylduformið	  sem	  

glíma	  við	  vandamál	  heldur	  glíma	  allar	  fjölskyldur	  við	  einhvers	  konar	  vandamál.	  Til	  að	  sjá	  

hvernig	   fjölskyldur	   takast	   á	   við	   vandamál	   sín	   er	   mikilægt	   að	   skoða	   fjölskyldu	   seiglu	  

(Valgerður	   Halldórsdóttir,	   2012).	  Walsh	   sagði	   að	   fjölskyldu	   seiglu	  mætti	   finna	   í	   öllum	  

fjölskyldum	  og	  hún	  fjallaði	  um	  þá	  hæfni	  að	  vaxa	  og	  dafna	  af	  vanda	  frekar	  en	  að	  bugast	  

(Walsh,	   1998).	   Dæmi	   um	   fjölskyldu	   seiglu	   er	   þegar	   stjúpfjölskylda	   er	   að	   myndast	   og	  	  

glímir	  við	  vandamál	  tengd	  aðlöguninni	  að	  viðurkenna	  þá	  að	  hún	  þurfi	  hjálp	  og	  sætta	  sig	  

við	  það	  (Boyd,	  2006).	  

Efling	   seiglu	   innan	   fjölskyldunnar	   felst	   í	   því	   að	   greina	   og	   styrkja	   helstu	  

samskiptaleiðir	   sem	   hjálpar	   fjölskyldunni	   að	   ganga	   í	   gegnum	   breytingar.	  

Meðferðaraðilar	  reyna	  að	  beina	  athygli	  sinni	  fremur	  að	  styrkjandi	  þáttum	  fjölskyldunnar	  

en	  veikleikum	  í	  vinnu	  sinni	  með	  henni.	  Reynt	  er	  að	  draga	  fram	  það	  besta	  í	  fjölskyldunni	  

sem	  heild	  í	  stað	  þess	  að	  einblína	  einungis	  á	  einstaklinginn.	  Ef	  einstaklingar	  í	  fjölskyldunni	  

ræða	   vandamál	   sín	   og	   fjölskyldunnar	   af	   opnum	   hug	   getur	   seigla	   hjálpað	   fólki	   að	   fá	  

aukinn	  styrk	  og	  einstaklingum	  gefst	  einnig	  kostur	  á	  að	  endurbæta	  líf	  sitt	  (Walsh,	  1998).	  

9 Hlutverk	  félagsráðgjafa	  í	  vinnu	  með	  stjúpfjölskyldum	  
Þegar	   siðferðileg	   álitamál	   koma	   upp	   í	   starfi	   er	   nauðsynlegt	   fyrir	   fagaðila	   að	   hafa	  

siðareglur	   til	   að	   vinna	   eftir.	   Á	   Íslandi	   vinna	   félagsráðgjafar	   eftir	   siðareglum	   íslenskra	  

félagsráðgjafa	   sem	   segja	   til	   um	   hverjar	   skyldur	   þeirra	   eru	   og	   hver	   tilgangur	  

félagsráðgjafa	   sé.	   Félagsráðgjafar	   skulu	   vinna	   gegn	   félagslegu	   ranglæti	   og	  

mannréttindabrotum	  ásamt	  því	   að	  upplýsa	   skjólstæðinga	   sína	  um	  þær	   skyldur	  og	  þau	  

réttindi	   sem	   þeir	   hafa.	   Í	   allri	   sinni	   vinnu	   skulu	   félagsráðgjafar	   gæta	   þagnarskyldu	   og	  

trúnaðar	   en	   einungis	  má	   brjóta	   trúnað	   ef	   lög	   kveða	   á	   um	   slíkt.	   Félagsráðgjafar	   skulu	  

endurmennta	   sig	   og	   mikilvægt	   er	   að	   þeir	   vinni	   út	   frá	   nýjustu	   þekkingu	   hverju	   sinni	  

(Félagsráðgjafafélag	  Íslands,	  e.d.;	  Landlæknisembættið,	  e.d.).	  

Í	  allri	  vinnu	  með	  stjúpfjölskyldum	  er	  mikilvægt	  að	  meðferðaraðilinn	  skilji	  að	  þær	  eru	  

ólíkar	   hefðbundnum	   kjarnafjölskyldum.	   Ef	   meðferðaraðilinn	   ætlast	   til	   þess	   að	  

stjúpfjölskyldan	   hagi	   sér	   líkt	   og	   kjarnafjölskylda	   og	   tekur	   ekki	   tillit	   til	   þeirra	   flóknu	  

samskipta	   sem	   eiga	   sér	   stað	   innan	   stjúpfjölskyldunnar	   getur	   meðferðin	   gengið	   illa.	  

Meðferðaraðilanum	   getur	   mistekist	   að	   aðstoða	   fjölskyldumeðli	   við	   myndun	   nýrrar	  

stjúpfjölskyldu	  með	  árangursríkum	  hætti	  ef	  hann	  þekkir	  ekki	  til	  stjúpfjölskyldna	  (Visher,	  

E.	  B.	  og	  Visher,	  J.	  S.,	  1996).	  

Þegar	  meðferðaraðilar	   gera	   sér	   grein	   fyrir	   því	   að	   stjúpfjölskyldur	   eru	   fráburgðnar	  

hefðbundnum	   kjarnafjölskyldum	   getur	   fjölskyldan	   fundið	   fyrir	   miklum	   létti	   ef	  

meðferðaraðilinn	   gerir	   henni	   grein	   fyrir	   því	   að	   það	   sé	   eðlilegt	   að	   lenda	   í	   vandræðum	  

fyrst	   eftir	   myndnun	   stjúpfjölskyldu.	   Í	   framhaldinu	   getur	   kvíði	   einstaklinganna	   innan	  

fjölskyldunnar	  minnkað	  og	   sjálfstraustið	   aukist	   sem	  gerir	   þeim	  auðveldara	   að	   takast	   á	  

við	  aðstæður	  sínar.	  Oft	  vilja	  fullorðnu	  einstaklingarnir	  innan	  stjúpfjölskyldunnar	  hafa	  tak	  

á	  hlutum	  sem	  þeir	  hafa	  ekki	  stjórn	  á	  svo	  sem	  hitt	  heimili	  barnanna.	  Mikilvægt	  er	  að	  fá	  

þessa	  einstaklinga	  til	  að	  sleppa	  takinu	  á	  þessum	  hlutum	  og	  fá	  þá	  til	  að	  einbeita	  sér	  frekar	  

að	   því	   sem	  þeir	   geta	   haft	   stjórn	   á	   innan	   fjölskyldunnar.	  Með	  þessu	   er	   hægt	   að	   skapa	  

meiri	  reglu	  á	  heimilinu	  og	  skýra	  betur	  ábyrgðarhlutverk	  hvers	  og	  eins.	  Hægt	  er	  að	  draga	  

úr	  líkum	  þess	  að	  börn	  reyni	  að	  öðlast	  sjálfstæði	  á	  óuppbyggilegan	  hátt	  með	  því	  að	  hjálpa	  

fullorðnum	   einstaklingum	   innan	   stjúpfjölskyldu	   að	   horfa	   á	   þroska	   barna	   og	   getu	  

barnanna	  og	  leyfa	  þeim	  að	  stjórna	  sínu	  lífi	  eftir	  því.	  Mikilvægt	  er	  fyrir	  börn	  og	  unglinga	  

að	  finna	  að	  þeim	  er	  treyst.	  Ekki	  er	  síður	  mikilvægt	  að	  parið	  vinni	  saman	  að	  því	  að	  styrkja	  

stjúpfjölskylduna	  og	  finni	  til	  þess	  tíma.	  Einnig	  getur	  það	  bætt	  starfsemi	  innan	  heimilisins	  

að	  parið	  fái	  hvatningu	  og	  stuðning	  frá	  meðferðaraðilanum	  til	  að	  styrkja	  sambandið	  sín	  á	  

milli	  og	  við	  að	  skilja	  hvort	  annað	  í	  meðferðinni	  (Visher,	  E.	  B.	  og	  Visher,	  J.	  S.,	  1996).	  

9.1 Fjölskyldumeðferð	  

Ef	   foreldrum	   finnst	   þeir	   þurfa	   á	   faglegri	   ráðgjöf	   að	   halda	   og	   vandamál	   koma	   upp	   í	  

stjúpfjölskyldunni	  getur	  reynst	  vel	  að	  nota	  fjölskyldumeðferð.	  Í	  fjölskyldumeðferðinni	  er	  

ekki	  tekið	  á	  vandamálinu	  á	  einstaklingsmiðuðum	  grundvelli	  heldur	  eru	  allir	  leiddir	  saman	  

og	  er	  meðferðin	  því	   talin	  sérstaklega	  hjálpleg	  fyrir	   fjölskyldur.	  Undir	  öruggum	  höndum	  

meðferðaraðilans	  fær	  hver	  fjölskyldumeðlimur	  tækifæri	  til	  að	  segja	  sína	  skoðun	  við	  hina	  

meðlimina.	  Fagaðilinn	  getur	  hjálpað	  til	  við	  að	  vinna	  úr	  erfiðum	  tilfinningum	  en	  oft	  þarf	  

fjölskyldan	   einungis	   að	   heyra	   að	   hún	   sé	   að	   standa	   sig	   vel.	   Hvort	   sem	   vandamál	  

fjölskyldunnar	   er	   rifrildi	   eða	   þögn	   er	   fagaðilinn	   þjálfaður	   í	   að	   sjá	   hvað	   liggur	   að	   baki	  

erfiðleikanna	   og	   því	   ættu	   foreldrarnir	   ekki	   að	   líta	   á	   meðferð	   sem	   loka	   úrræðið.	  

Fagaðilinn	  mun	  ekki	  dæma	  né	  finna	  sökudólg	  heldur	  gefur	  hann	  hlutlaust	  mat	  á	  það	  sem	  

hann	  sér	  með	  því	  að	  fylgjast	  með	  samskiptum	  fjölskyldumeðlima	  (Boyd,	  1998).	  

10 	  Umræður	  og	  lokaorð	  
Við	   myndun	   stjúpfjölskyldu	   kunna	   sum	   börn	   að	   meta	   það	   að	   eignast	   nýja	   og	   stóra	  

fjölskyldu,	   fleiri	   systkini	   og	   stærra	   fjölskyldunet	   á	   meðan	   öðrum	   líkar	   það	   ekki.	   Börn	  

takast	   á	   við	  myndun	   stjúpfjölskyldu	   á	  misjafnan	   hátt.	   Í	   því	   skyni	   skiptir	  máli	   að	   ræða	  

væntingar	  og	  hugmyndir	  um	  hlutverk	  hvers	  og	  eins	   fjölskyldumeðlims	  og	   fara	   rólega	   í	  

mótun	   sambúðarformsins.	   Margir	   þættir	   geta	   spilað	   inn	   í	   aðlögun	   barna	   í	  

stjúpfjölskyldum	   sem	   gerir	   það	   að	   verkum	   að	   þau	   eru	   mistilbúin	   til	   að	   eignast	  

stjúpforeldra	   og	   stjúpsystkini	   og	   flytja	   á	   nýtt	   heimili	   með	   hálf	   ókunnugu	   fólki.	   Á	   það	  

sérstaklega	   við	   ef	   hraðinn	   er	   of	   mikill.	   Nauðsynlegt	   er	   því	   að	   fólk	   geri	   sér	   grein	   fyrir	  

mikilvægi	  þess	  að	  fara	  rólega	  í	  það	  ferli	  svo	  að	  börnin	  lendi	  ekki	  í	  mótstöðu	  gagnvart	  því.	  

Samkvæmt	  fjölskyldukerfiskenningunni	  er	  lykilþátturinn	  hæfni	  fjölskyldna	  til	  að	  koma	  á	  

og	  halda	  stöðugleika	  þegar	  ytri	  breytingar	  verða.	  Gildin	  og	  reglurnar	  sem	  fyrir	  eru	  ásamt	  

hollustunni	  við	  þær	  stjórna	  stöðugleikanum.	  Aðlögun	  endurskipulagningarinnar	  er	  mikil	  

áskorun	   þegar	   ný	   sambönd	   og	   reglur	   eru	   að	   komast	   í	   fastar	   skorður,	   líkt	   og	   á	   fyrstu	  

stigum	  við	  stofnun	  stjúpfjölskyldu.	  

Börn	  eru	  ekki	  alltaf	  eins	  jákvæð	  gagnvart	  hinu	  nýja	  sambandi	  foreldra	  sinna	  og	  eykst	  

álagið	   ef	   stjúpforeldrið	   kemur	   með	   barn	   inn	   í	   fjölskylduna.	   Allar	   breytingar	   í	   lífi	  

einstaklings	   hafa	  mest	   áhrif	   í	   fyrstu	   en	   taki	   fólk	   hlutunum	   rólega	   aukast	   líkurnar	   á	   að	  

stöðugleiki	   myndist	   fyrr.	   Ef	   börn	   eru	   enn	   að	   glíma	   við	   einkenni	   eftir	   skilnaðinn	   við	  

stofnun	   stjúpfjölskyldunnar,	   svo	   sem	   þunglyndi	   eða	   kvíða,	   getur	   það	   haft	   áhrif	   á	  

tilfinningar	   þeirra	   til	   stjúpfjölskyldunnar	   og	   að	   eignast	   stjúpforeldra	   og	   stjúpsystkini.	  

Samkvæmt	   lífsskeiðakenningunum	   geta	   breytingar	   eða	   atburðir	   orðið	   einstaklingi	   til	  

framdráttar	  eða	  hindrunar	  og	  haft	  áhrif	  á	  seinni	  tíma	  atburði	  og	  velferð	  hans.	  Aldur	  við	  

skilnað	  og	  aldur	  við	  stofnun	  stjúpfjölskyldu	  getur	  haft	  áhrif	  á	  hvernig	  upplifun	  barnsins	  

verður	  og	  getur	  munurinn	  verið	  mikill	  milli	  einstaklinga.	  	  

Mikilvægt	  er	  að	  börn	  séu	  frá	  frumbernsku	  í	  góðu	  sambandi	  við	  foreldra	  sína	  því	  það	  

getur	   haft	   áhrif	   á	   aðlögun	   barna	   í	   stjúpfjölskyldunni	   og	   samband	   barnsins	   við	  

stjúpforeldra	  sína	  og	  stjúpsystkini.	  Hætta	  er	  á	  að	  þau	  missi	  athygli	   foreldra	  sinna	  með	  

tilkomu	   stjúpforeldra	   og	   stjúpsystkina	   og	  maður	   á	  mann	   samskipti	   því	  mikilvæg.	   Upp	  

getur	   komið	   afbrýðisemi	   í	   garð	   stjúpsystkina	   og	   stjúpforeldra	   sem	   getur	   haft	   áhrif	   á	  

tilfinningar	   barnsins	   gagnvart	   nýja	   sambandi	   foreldra	   sinna	   og	   nýjum	   stjúpsystkinum.	  

Eins	  og	  tengslakenning	  Bolwby	  segir	  til	  um	  getur	  gott	  samband	  barns	  við	  foreldra	  sína	  í	  

frumbernsku	   haft	   áhrif	   á	   myndun	   stjúpfjölskyldunnar	   og	   samband	   barnsins	   við	  

stjúpforeldra	   sína	   og	   stjúpsystkini.	   Hæfni	   barnsins	   til	   að	  mynda	   traust	   tengsl	   er	   undir	  

áhrifum	  frá	  gæðum	  tengsla	  milli	  umönnunaraðila	  og	  barns.	  	  

Togstreita	   getur	   komið	   upp	   við	  myndun	   stjúpfjölskyldu	   um	   hver	   á	   að	   hafa	   hvaða	  

hlutverk	  og	   systkinaröðin	  getur	  breyst	  eða	   snúist	   við.	  Breytingar	  á	   stærð	   fjölskyldu	  og	  

breyting	  á	  stöðu	  barns	  í	  fjölskyldunni	  er	  meðal	  þeirra	  vandamála	  sem	  sérfræðingar	  hafa	  

greint	  og	  geta	  komið	  upp	  milli	  stjúpsystkina.	  Önnur	  vandamál	  geta	  verið	  að	  stjúpsystkini	  

eiga	  lítið	  sameiginlegt,	  samkeppni	  yfir	  einhverju	  sem	  lítið	  er	  til	  af	  og	  rígur	  getur	  myndast	  

á	   milli	   þeirra.	   Samkvæmt	   rannsóknum	   geta	   þessi	   samskipti	   sett	   svip	   sinn	   á	  

stjúpfjölskylduna	  sem	  heild	  og	  fjölskyldulífið.	  	  

Stjúpsystkini	  geta	  litið	  á	  hvert	  annað	  sem	  systkini	  sín	  og	  yfir	  í	  að	  finnast	  hvert	  annað	  

sér	   óviðkomandi.	   Þegar	   kemur	   að	   stjúpsystkinatengslum	   og	   samböndum	   milli	  

stjúpsystkina	   eru	   margir	   þættir	   sem	   geta	   haft	   áhrif.	   Aldur	   barnanna	   þegar	  

stjúpfjölskyldur	  myndast	  er	  fyrst	  og	  fremst	  það	  sem	  hefur	  áhrif	  og	  eftir	  því	  sem	  börn	  eru	  

eldri	   eiga	   þau	   í	   flestum	   tilfellum	   erfiðara	   með	   að	   mynda	   tengsl.	   Aldursmunur	  

stjúpsystkinanna	  og	  hvernig	  börnunum	  tekst	  að	  aðlagast	  nýjum	  aðstæðum	  hefur	  einnig	  

mikil	  áhrif.	  Kyn	  hefur	  áhrif	  á	  stjúpsystkinatengsl	  og	  talið	  er	  að	  systkini	  af	  sama	  kyni	  eigi	  

auðveldara	  með	  að	  mynda	  tengsl	  heldur	  en	  systkini	  af	  gagnstæðu	  kyni.	  Einnig	  er	  talið	  að	  

samskipti	   og	   stjúpsystkinatengsl	   séu	   sterkari	   hjá	   þeim	   stjúpsystkinum	   sem	  búa	   saman	  

heldur	  en	  hjá	  þeim	  sem	  ekki	  búa	  á	  sama	  heimili.	  Það	  hversu	  oft	  systkinið	  sem	  ekki	  býr	  á	  

heimilinu	  kemur	   í	  heimsókn	  og	  hversu	   langt	  er	  á	  milli	  heimilanna	  getur	   jafnframt	  haft	  

áhrif	  á	  tengsl	  stjúpsystkina.	  	  

Tíminn	   sem	   börn	   eyða	   inn	   á	   heimilinu	   hefur	   áhrif	   á	   tengslamyndun	   og	   samskipti	  

stjúpsystkinanna	  og	  því	   getur	   reynst	  barni	   erfiðara	  að	  mynda	   tengsl	   ef	  það	  býr	  ekki	   á	  

heimilinu.	  Rannsakendur	  telja	  að	  ef	  öll	  systkinin	  í	  fjölskyldunni	  búa	  á	  sama	  stað	  og	  eru	  

jákvæð	  og	  ákveðin	  að	  þetta	  nýja	   fjölskylduform	  muni	  ganga	  upp	  má	  telja	  að	  samband	  

stjúpsystkina	   og	   tengsl	   geti	   orðið	   jafn	   góð	   og	   alsystkinatengsl.	   Börn	   geta	   þó	   litið	   það	  

ólíkum	  augum	  að	  þurfa	  að	  deila	  ákveðnum	  hlutum	  og	  stöðum	  eins	  og	  til	  dæmis	  herbergi	  

þrátt	  fyrir	  að	  vera	  jákvæð	  gagnvart	  hvort	  öðru.	  Ef	  stjúpbarn	  fær	  að	  taka	  þátt	  í	  því	  sem	  er	  

að	   gerast	   innan	   fjölskyldunnar	   og	   eyðir	   góðum	   tíma	   með	   henni	   eru	   meiri	   líkur	   á	   að	  

stjúpsystkinatengslin	  verði	  góð	  í	  framtíðinni.	  	  

Sambandið	   milli	   stjúpbarna	   og	   stjúpforeldra	   getur	   haft	   áhrif	   á	   sambandið	   milli	  

stjúpsystkina.	   Foreldrar,	   ömmur	   og	   afar	   koma	   stundum	   öðruvísi	   fram	   við	   blóðskyldu	  

börnin	  heldur	   en	   stjúpbörnin.	   Þegar	   börn	  eignast	   stjúpsystkini	   getur	  margt	   breyst	   svo	  

sem	  tími	  sem	  börnin	  eyða	  með	  foreldrum	  sínum,	  uppákomur	  og	  gjafir.	  Gæta	  verður	  að	  

því	  að	  ekki	  séu	  gefnar	  ástæður	  til	  afbrýðisemi	  og	  má	  því	  ekki	  gera	  upp	  á	  milli	  barnanna	  

sama	  hvort	  um	  er	  að	  ræða	  líffræðileg	  tengsl	  eða	  stjúptengsl.	  	  

Börn	   sem	   eiga	   systkini	   áður	   en	   stjúpfjölskylda	   er	   mynduð	   getur	   þótt	   erfiðara	   að	  

mynda	   systkinatengsl	   við	   stjúpsystkini	   en	   þau	   börn	   sem	   ekki	   eiga	   systkini	   fyrir.	   Þegar	  

nýtt	  barn	   fæðist	   inn	   í	   stjúpfjölskyldu	  er	  ekki	   sjálfgefið	  að	  það	  bæti	   samband	  hálf-‐	   eða	  

stjúpsystkina,	  áhrifin	  geta	  verið	  neikvæð,	  jákvæð	  og	  hvoru	  tveggja.	  Helstu	  breytingarnar	  

sem	  eiga	  sér	  stað	  með	  tilkomu	  barnsins	  inn	  í	  stjúpfjölskylduna	  er	  að	  fólk	  leggur	  meira	  á	  

sig	   svo	   að	   lífið	   gangi	   tiltölulega	   árekstralaust	   fyrir	   sig	   í	   stjúpfjölskyldunni.	  

Fjölskyldumeðferð	   getur	   reynst	   vel	   því	   þar	   getur	   hver	   fjölskdyldumeðlimur	   fengið	  

tækifæri	  til	  að	  koma	  skoðunum	  sínum	  á	  framfæri	  við	  hina	  fjölskyldumeðlimina.	  	  

Að	  stjúpsystkini	  alist	  upp	  við	  svipaðar	  hugmyndir	  um	  lífið	  er	  meðal	  þess	  sem	  getur	  

skapað	   jákvæðari	  tilfinningar	  á	  milli	  þeirra	  og	  haft	  áhrif	  á	  samband	  þeirra.	  Tíminn	  sem	  

stjúpsystkini	   eyða	   saman	   getur	   hjálpað	   þeim	   að	   skapa	   sameiginlegar	   minningar	   og	  

fjölskyldusögu.	   Það	   getur	   haft	   áhrif	   á	   stjúpsystkinatengsl	   og	   fjölskylduna	   í	   heild	   ef	  

stjúpsystkini	   laðast	   kynferðislega	  að	  hvort	  öðru	  og	  hefja	  ástarsamband.	  Þar	  gæti	   skipt	  

máli	  hvort	  þau	  hafa	  alist	  upp	  saman	  eða	  hvort	  þau	  hafi	  kynnst	  þegar	  komið	  var	  fram	  á	  

fullorðinsaldur.	   Þar	   af	   leiðandi	   telja	   þau	   sig	   síður	   sem	   stjúpsystkini.	   Það	   hefur	   einnig	  

áhrif	   hvort	   þau	   eigi	   sameiginlegt	   hálfsystkini	   eða	   ekki.	   Mismunandi	   skoðanir	   eru	   um	  

hvort	  athugavert	  sé	  að	  stjúpsystkini	  laðist	  að	  hvort	  öðru	  kynferðislega	  þar	  sem	  þau	  eru	  

ekki	  blóðtengd	  og	  engin	   líffræðileg	  tengsl	  á	  milli	  þeirra.	  Sumir	  telja	  ekki	  geta	  verið	  um	  

sifjaspell	  að	  ræða	  á	  meðan	  aðrir	  vilja	  meina	  að	  kynferðisleg	  spenna	  milli	  stjúpsystkina	  sé	  

sifjaspell.	  	  

Stjúpsystkini	   eru	   síður	   líkleg	   til	   að	   veita	   hvort	   öðru	  mikinn	   stuðning	   og	   eru	   síður	  

líkleg	   til	   að	   halda	   sambandi	   en	   líffræðileg	   systkini	   ef	   hlutleysi	   ríkir	   í	   sambandi	   þeirra.	  

Foreldrar	  mega	  ekki	  ofgera	  hlutina	  til	  að	  skapa	  góð	  tengsl	  milli	  stjúpsystkina	  og	  þurfa	  að	  

vera	  raunsæir	  því	  stjúpsystkinatengsl	  taka	  sinn	  tíma	  að	  þróast.	  Ef	  hlutirnir	  ganga	  vel	  og	  

fá	   að	   þróast	   á	   sínum	   hraða	   er	   talið	   að	   stjúpsystkinatengsl	   ásamt	   öðrum	  

systkinasamböndum	  séu	  þau	  sambönd	  milli	  einstaklinga	  sem	  endast	  hvað	  lengst.	  

Þegar	  niðurstöðurnar	  eru	  dregnar	  saman	  má	   færa	   rök	   fyrir	  því	  að	  mikilvægt	  er	  að	  

taka	  sér	  góðan	  tíma	  þegar	  kemur	  að	  aðlögun	  barna	  í	  stjúpfjölskyldum	  og	  ræða	  vandlega	  

væntingar	   og	   hlutverk	   allra	   í	   fjölskyldunni.	   Til	   þess	   að	   börn	   nái	   að	   aðlagast	   vel	   í	  

stjúpfjölskyldunni	  þurfa	  þau	  að	  vera	  búin	  að	  jafna	  sig	  að	  mestu	  eftir	  skilnað	  foreldranna.	  

Afbrýðisemi	  getur	   tafið	   fyrir	  aðlögun	  barna	   í	   stjúpfjölskyldum	  og	  því	  er	  þörf	  á	  að	  börn	  

séu	   ávallt	   í	   góðu	   sambandi	   við	   foreldra	   sína	   til	   að	   reyna	   að	   koma	   í	   veg	   fyrir	   slíkt.	  

Samband	  milli	  stjúpforeldra	  og	  stjúpbarna	  og	  samband	  stjúpsystkina	  hefur	  einnig	  áhrif	  á	  

aðlögun	  barna	  í	  stjúpfjölskyldum.	  Margir	  þættir	  hafa	  áhrif	  á	  stjúpsystkinatengsl	  en	  þeir	  

þættir	  sem	  hafa	  mest	  áhrif	  á	  stjúpsystkinatengsl	  eru	  aldur,	  kyn	  og	  búseta	  og	  þarf	  að	  taka	  

tillit	  til	  þessara	  þátta	  þegar	  stjúpfjölskyldur	  eru	  að	  myndast	  og	  þróast.	  

Þörf	  er	  á	  fleiri	  rannsóknum	  um	  þá	  þætti	  sem	  geta	  eflt	  og	  styrkt	  samskipti	  og	  tengsl	  

milli	  stjúpsystkina.	  Þar	  sem	  stjúpsystkinatengsl	  eru	  sífellt	  að	  verða	  algengari	  í	  heiminum	  

ætti	  það	  að	  verða	  áhugavert	  efni	  í	  rannsóknir	  í	  framtíðinni.	  Gera	  þarf	  viðtalsrannsóknir	  

um	  tengslin	  innan	  stjúpfjölskyldna	  svo	  hægt	  verði	  að	  fá	  skýrari	  mynd	  af	  upplifunum	  og	  

tilfinningum	  þeirra	  sem	  henni	  tilheyra.	  Spurningar	  sem	  hægt	  væri	  að	  leita	  svara	  við	  væru	  

til	  dæmis;	  Hvert	  er	  eðli	  sambands	  milli	  stjúpsystkina	  sem	  búa	  ekki	  saman?	  Hvaða	  áhrif	  

hafa	  stjúpsystkini	  á	  hvort	  annað?	  Koma	  stjúpsystkini	   í	   veg	   fyrir	  eða	  auka	  þau	  á	  streitu	  

þegar	  kemur	  að	  því	   að	   foreldrar	  giftast	  aftur?	  Breytist	   samband	  stjúpsystkina	  eftir	  því	  

sem	  þau	  eldast?	  Hvernig	  samband	  er	  milli	  fullorðinna	  stjúpsystkina?	  

	  

	  

	  

____________________________________	  

Katrín	  Reimarsdóttir	  

